
Úrdráttur 
 
Kvennatímarit hafa löngum verið litin hornauga þegar kemur að tímaritaútgáfu. Eins 

hafa akademískar rannsóknir er gerðar hafa verið á efni og innihaldi kvennatímarita 

nær einvörðungu beinst að textagreiningu sem gengur út á að innihald tímaritanna 

byggi á textanum einum. Undanfarna áratugi hafa fræðimenn í auknum mæli einbeitt 

sér að viðtalsgreiningu þar sem viðmælendur eru inntir eftir svörum er varðar 

upplifun þeirra og reynslu af kvennatímaritsmiðlinum. Þar á meðal er velt upp 

spurningunni er varðar hvernig tímaritin eru lesin og hvers konar hlutverki þau gegna 

í lífi fólks. Í ritgerðinni er farið í gegnum nýjustu rannsóknir sem gerðar hafa verið á 

kvennatímaritum en þar má nefna rannsókn Önnu Gough-Yates (2002), Joke Hermes 

(1995) og Britu Ytre-Arne (2011).  

 Myndrænir eiginleikar tímaritanna eru oft virtir að vettugi en markmið 

rannsóknarinnar er að reyna að ná fram einhvers konar skilningi á mikilvægi 

myndrænnar miðlunar og þeirrar skynrænu reynslu sem felst í því að handleika 

tímaritsmiðilinn. Tímarit eru dæmi um blandaða miðlunarleið þar sem myndræn 

framsetning og texti vinna saman. Algengt er að lesendur líti framhjá þessum þætti og 

vísi jafnvel til myndmáls af tortryggni.  

 Að lokum er framkvæmd viðtalsrannsókn þar sem Þóra Tómasdóttir, 

ritstjóri Nýs lífs, Linda Guðlaugsdóttir, yfirhönnuður tímarita hjá útgáfufélaginu 

Birtíngi, Jóhanna Björg Christensen, ritstjóri og grafískur hönnuður Nude Magazine 

og Jón Magnússon, grafískur hönnuður eru tekin tali þar sem reynt er að skera úr um 

hvað það er sem gerir kvennatímaritin að aðlaðandi miðli. 

Inngangur 
 
Í ágúst, 2011, tók Þóra Tómasdóttir við ritstjórastöðu Nýs lífs og kom í stað 

Kolbrúnar Pálínu Helgadóttur sem var sagt upp störfum. Sem nemi í Hagnýtri 

ritstjórn og útgáfu þótti mér áhugavert að framkvæma rannsókn á Nýju lífi í kjölfar 

þessara breytinga og sjá hvernig nýr ritstjóri myndi koma til með að móta blaðið að 

nýju. Útgáfubransinn í heild sinni, hvort sem um ræðir útgáfu á bókum eða tímaritum, 

er áhættusamur. Sölutölur eru oft á tíðum óstöðugar en ýmsir utanaðkomandi þættir 

geta haft áhrif á þær.  

 Ritstjóraskiptin vöktu talsverða athygli en Þóra á að baki viðamikla 

reynslu úr fjölmiðlaheiminum og starfaði um árabil sem dagskrárgerðarmaður í 

dægurmálaþættinum Kastljósi auk þess sem hún gegndi starfi sem blaðamaður á 

helgarblaðinu Fréttatímanum. Auk þessa er hún yfirlýstur femínisti en slíkt verður að 

teljast athyglisvert í ljósi þess að femínistar hafa löngum haft horn í síðu svokallaðra 

kvennatímarita þar sem þau einkennast mörg hver af hlutgervingu kvenna og 

staðalmyndum kynjanna. 

 Ég starfaði sem blaðamaður á Nýju lífi frá október 2011 til mars 2012, 

og tók að mér að skrifa greinar og taka viðtöl við ýmsa einstaklinga. Starfseynslan 

var hluti af námi mínu við Háskóla Íslands og hagnýtum þætti þess. Ég tók virkan þátt 

í ritstjórnarfundum þar sem ég kom fram með hugmyndir að efnistökum þess 

tölublaðs sem unnið var að þá stundina. Þannig tók ég virkan þátt í mótun 

ritstjórnarstefnu tímaritsins og hlaut innsýn inn í starfsemi þekktasta og stærsta 

kvennatímarits landsins. 

 Síðan þá hafa mörg vötn runnið til sjávar, Þóra hefur sannað sig í starfi 

sínu sem ritstjóri tímaritsins þar sem hún hefur tekið ýmis viðkvæm málefni til 

umfjöllunar sem valdið hafa titringi í samfélaginu en þar á meðal má nefna mál 

Guðrúnar Harðardóttur, þar sem Jón Baldvin Hannibalsson, fyrrverandi ráðherra og 

síðar sendiherra, var sagður hafa misnotað barnunga frænku sína með óviðeigandi 

bréfasendingum og öðru ósæmilegu háttarlagi. Málið var tekið fyrir dóm en látið 

niður falla á sínum tíma og hefur brotaþolinn aldrei fengið uppreisn æru. Með 

umfjölluninni var reynt að draga upp hlutlausa og greinargóða lýsingu á atburðunum 

auk þess sem stuðst var við sönnunargögn í málinu sem sýndu svart á hvítu hvers 

eðlis dómsmálið var. Þegar allt kemur til alls er alvarleiki málsins ótvíræður og 



! 3!

gagnrýnin beinist ekki síst að stjórnvöldum og réttarkerfinu í heild sinni og sinnuleysi 

þess er kemur að málum af sama toga.  

 Undanfarin misseri hef ég kafað ofan í rannsóknir þær er hafa verið 

gerðar á kvennatímaritum og velt fyrir mér aðdráttarafli þeirra. Í akademískum 

rannsóknum sem gerðar hafa verið á miðlinum sem slíkum gegnir textinn og 

svokölluð textagreining nær alltaf aðalhlutverki. Síðustu ár hefur þó sífellt meiri 

áhersla verið lögð á viðtalsgreiningu þar sem viðmælendur lýsa því hvað það er sem 

höfðar til þeirra, við hvaða aðstæður þeir lesa tímaritin og svo framvegis. Markmið 

mitt með þessari rannsókn er að reyna að veita einhvers konar innsýn inn í þá 

upplifun sem bundin er lestri kvennatímarita hvort sem er á prenti eða í rafrænu 

formi. Upplifunin markast af huglægri og skynrænni reynslu sem oft er erfitt að koma 

orðum að. Myndrænir eiginleikar kvennatímaritanna eru jafn mikilvægir og ritað 

mál; texti og myndir vinna saman og skapa heildstæða nálgun á viðfangsefnið. 

Innihald kvennatímaritanna byggist því ekki einungis á textanum eins og svo margar 

akademískar rannsóknir hafa beint sjónum að. 

1. kafli. Upphaf göngu kvennatímarita og femínískt sjónahorn 
 

Skilgreiningin á kvennatímaritum er oft á reiki. Hvar liggur afmörkunin? Er um að 

ræða tímarit sem fjalla um tísku og matseld? Eða um tímarit sem að mestu er fjallað 

um konur? Gott er að líta til sögulegrar þróunar á miðlinum sé markmiðið að 

skilgreina hann.   

 Í Bretlandi má rekja fyrsta kvennatímaritið til ársins 1693 en það bar 

titlinn The Ladies’ Mercury. Tímaritið var ekki langlíft en alls komu aðeins fjögur 

tölublöð út. Tímaritið fjallaði meðal annars um samskipti karla og kvenna og þau 

vandkvæði sem oft fylgja ástarsamböndum. Í tímaritinu birtust bréf lesenda sem voru 

ráðþrota vegna háttalags karlmanna en aðstandendur blaðsins hvöttu lesendur til þess 

að gefa þeim grið. Útgefandi tímaritsins var karlmaður en það átti eftir að gefa tóninn 

fyrir það sem koma skyldi. Slíkt fyrirkomulag er enn þann dag í dag regla frekar en 

undantekning.1  

 Með þessari fyrstu útgáfu urðu þau þáttaskil að litið var á konur sem 

sérstakan hóp neytenda.  The Ladies’ Mercury er mikilvæg heimild um þróun 

kvennatímarita. Yfirlýst markmið þess var að uppfræða og svara spurningum kvenna 

af „brennandi áhuga og mýkt“ en margt hefur breyst síðan þá og eru til dæmis 

forsíður kvennatímarita nær óþekkjanlegar frá því sem áður var. Sérkenni margra 

tímaritanna eru æpandi fyrirsagnir á forsíðunni sem innihalda nær alltaf orðið 

„kynlíf“. Í tímaritinu Cosmopolitan er reynt að varpa ljósi á hugarheim karla og 

komast að því hvað þeim líkar best og hvernig má gera þeim til hæfis. Samkvæmt 

Cosmopolitan hverfist líf kvenna um karla, þeirra væntingar og þrár. Forsíðustúlka 

tímaritsins er fáklædd, lífsglöð og falleg.2 Þó er ekki hægt að setja öll kvennatímaritin 

undir sama hatt, mörg stjórnast af allt annarri orðræðu og leggja áherslu á það að 

blása konum kjark í brjóst.3 Þó er skiptingin ekki skýrt afmörkuð en eins og Anna 

Gough-Yates bendir réttilega á gera mörg blöð út á þá blekkingu að jafnrétti kynjanna 

sé þegar náð.4 Raunveruleikinn er annar og þó að margt hafi áunnist í baráttunni fyrir 

jafnrétti kynjanna er enn langt í land þegar kemur að því að hið yfirlýsta markmið 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
1 Kathryn Hughes: „Zeal and softness.“ The Guardian. 20. desember, 2008. Sótt 10. desember, 2011. 
Slóðin er: http://www.guardian.co.uk/books/2008/dec/20/women-pressandpublishing 
2 Cosmopolitan. The Online Women’s Magazine for Fashion, Sex Advice, Dating Tips, and Celebrity 
News. Slóðin er: http://www.cosmopolitan.com/. Sótt 4. janúar, 2012 
3 Þar má nefna kvennatímaritið Nýtt líf samkvæmt ritstjórnarstefnu Þóru Tómasdóttur 
4 Anna Gough-Yates: Understanding Women’s Magazines. Routledge, London, 2003, bls. 144 

kvennabaráttunnar nái fram að ganga. Kvennatímaritið er því margslungið fyrirbæri 

sem endurspeglar ólíka raunveruleika. 

 Gough-Yates er höfundur bókarinnar Understanding Women’s 

Magazines (2003). Í rannsókn sinni tekur hún fyrir þróun tímaritamarkaðarins með 

áherslu á kvennatímarit 8., 9. og 10. áratugarins í Bretlandi. Rannsóknin nær þó til 

fleiri landa eins og Spánar og Frakklands. Gough-Yates rekur breytingar þær sem hafa 

orðið á tímaritaútgáfu til pólitískra og efnahagslegra umskipta, nútímalegrar 

verslunarmenningar og tilrauna til þess að komast sífellt nær lesandanum. 

Lífsstílstengd umfjöllun þar sem neysla fer fremst í broddi fylkingar auk tilburðir 

tímaritaútgáfa til staðsetja „nútímakonuna“ eru einkennandi fyrir þessa þróun. Þessu 

tengt má nefna sviptingar í framleiðsluháttum, auglýsingamiðlun og markaðssetningu 

kvennatímarita.5 

 Þær breytingar sem urðu á tímaritamarkaðinum á 9. og 10. áratugnum 

eru umfangsmiklar ekki síst vegna þess að ný táknmynd kvenleikans kom fram á 

sjónarsviðið sem hafði mikið að segja um samskipti kynjanna. Menningarskýrendur 

halda því fram að samskipti kynjanna á 10. áratugnum hafi einkennst af miklu umróti 

þar sem frjálslyndi færðist í aukana. Félagsfræðingar hafa hins vegar dregið þessar 

breytingar í efa og haldið því fram að þær hafi einungis verið tilbúningur fjölmiðla. 

Þau umskipti sem hafa verið greind á þessu tímabili hafi í raun ekki átt sér stað þar 

sem að umtalsverður skoðanamunur á jafnrétti kynjanna hafi verið áberandi hjá 

konum og körlum.6 Sú tölfræði sem Gough-Yates byggir á frá 10. áratugnum í 

Bretlandi virðist hafa staðið í stað. Rannsóknir sem framkvæmdar hafa verið af 

Jafnréttisstofu hér á landi gefa til kynna að íslensk ungmenni hafi slakað á þeim 

jafnréttiskröfum sem eldri kynslóðir hafi gert til samfélagsins, en hingað til hefur 

Ísland verið talið með fremstu ríkja í heiminum á sviði lýðræðis og kynjajafnréttis.7 

Sú táknmynd sem birtist á síðum kvennatímarita í dag styðst í meirihluta tilfella við 

sömu hugmynd og á 10. áratugnum þar sem „nútímakonan“ leikur enn lausum hala. 

Táknmyndin hefur að sama skapi styrkt sig í sessi í gegnum áratugina og er orðin að 

viðtekinni hugmynd þegar kemur að því að velta upp kvenímyndinni. 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
5 Sama heimild, bls. I 
6 Sama heimild, bls. 143-144 
7 „Ísland heldur efsta sætinu á lista World Economic Forum“. Fréttir. Jafnréttisstofa.  
Slóðin er: http://www.jafnretti.is/jafnretti/?D10cID=ReadNews3&ID=849&CI=0. Sótt 4. janúar, 2012 

 Útgáfa á netinu fyrir konur færist sífellst í aukana en helstu íslensku 

vefmiðlarnir sem birta efni sem samræmist efni kvennatímaritanna eru bleikt.is - vefur 

fyrir drottningar, Nude Magazine - allt um tísku og útlit, hun.is - af því að hún segir 

það..., tiska.is, Trendnet og Pjattrófurnar - aðlaðandi er konan ánægð (nú er 

einkunnarorð þeirra í ágúst, 2012, „Pjattrófur - fyrir fagurkera“). Pjattrófurnar og 

bleikt.is hafa mætt mikilli andstöðu femínista sem og almennings fyrir að tefla fram 

staðlaðri mynd af konum. Sömu vefir hafa einnig verið gagnrýndir fyrir stuld á efni af 

erlendum vefsíðum í íslenskri þýðingu þar sem greinar eru birtar án þess að heimildar 

sé getið.8 Nude Magazine er vandað tískutímarit sem gefið er út á netinu í tölublöðum 

í hefðbundinni uppsetningu, með efnisyfirliti, þar sem hægt er að fletta því. Útgáfunni 

fylgir blogg þar sem ýmsar fréttir út tískuheiminum birtast reglulega. Hun.is er eins 

konar slúðurvefur sem byggir á greinum og ljósmyndum sem teknar hafa verið af 

erlendum miðlum. Trendnet er lífsstílssíða sem byggir á efni frá ellefu bloggurum 

sem eiga það sameiginlegt að hafa áhuga á tísku og innanhúshönnun. Að lokum má 

segja að tiska.is sé lífstílssvefur með áherslu á útlit og tísku. 

 

Aukin sérhæfing tímarita 
!
Á Íslandi hefur Nýtt líf göngu sína árið 1978 undir nafninu Líf en það var fyrsta 

íslenska kvennatímaritið. Tímaritið Vikan var áður fjölskyldutímarit og hóf göngu 

sína árið 1938 en var breytt í kvennatímarit árið 1988.9 Þau tímarit sem áður voru 

ætluð báðum kynjum á öllum aldri verða nú að kvennatímaritum og um leið færist 

útgáfa á karlatímaritum í aukana. Á 9. áratugnum í Bretlandi spruttu karlatímarit fram 

í auknum mæli. Tímarit eins og FHM, Loaded, Esquire og Maxim eru tímarit sniðin 

að áhugamálum karla sem, samkvæmt FHM, samanstanda af „sexý píum, fréttum og 

herratísku“.10  

 Aukið framboð á fjölmiðlum á Íslandi leiðir svo eins og annars staðar til 

aukinnar sérhæfingar tímarita. Í þessu felst að tímaritin víkja frá almennum 

efnistökum og beina frekar athyglinni að áhugasviði ákveðins markhóps. Því hefur 

verið haldið fram að lesendur sérhæfðra tímarita lesi um 80–90% af innihaldi 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
8 „Stolið efni fjölmiðla“. Málbeinið.  
Slóðin er: http://malbeinid.wordpress.com/2012/01/05/stolid-efni-fjolmidla/ Sótt 10. janúar, 2012 
9 Klara Kristín Arndal. Íslensk kvennatímarit: Sölutorg staðalmynda? MA-ritgerð. Blaða- og 
fréttamennska. Félags- og mannvísindadeild. Háskóli Íslands. Reykjavík, 2009, bls. 26-27 
10 FHM Men’s Magazine: Sexy Girls, News & Men’s Fashion. Sótt 20. desember. Slóðin er: 
http://www.fhm.com/ Sótt 7. janúar, 2012 

tímaritanna á meðan að lesendur dagblaða lesa aðeins um 5–10% af innihaldinu.11 Í 

könnun sem framkvæmd var árið 2006 kom í ljós að lestur tímarita var mjög 

kynjaskiptur. 35,1% af konum hafði lesið Gestgjafann en aðeins 8,9% karlmanna en 

svipaðar tölur áttu við tímaritin Hús og híbýli, Nýtt líf, Mannlíf og Vikuna.12 Á þessum 

tíma var Mannlíf ætlað báðum kynjum en Nýtt líf og Vikan voru og eru kvennatímarit. 

Forvitnileg væri að sjá nýjustu mælingar á Mannlífi í kjölfar þess að árið 2010 var það 

gert að karlatímariti en á vef Birtíngs kemur fram að tímaritið sé „fyrir karlmenn og 

endurspeglar áhugamál eins og bíla, græjur, tísku, menningu og fleira. […] 

Ljósmyndir og ljósmyndarar fá sitt pláss í Mannlífi og að sjálfsögðu íþróttir“.13 Þau 

tímarit sem karlar lásu helst samkvæmt könnuninni, og konur síður, voru Bleikt og 

blátt, Markaðurinn og Viðskiptablað Morgunblaðsins. Róbert dregur þá ályktun að 

niðurstöður könnunarinnar endurspegli stöðu jafnréttismála á Íslandi þar sem 

karlmenn eru settir skör hærra en konur, þar á meðal í fjármálageiranum. Sterkar 

kynímyndir eru nátengdar íslenskum tímaritum þar sem konum er ætlað að lesa 

„mýkra efni“ eins og lífsreynslusögur og viðtöl þar sem fólk opinberar einkamál sín.14 

Á meðan lesa karlar um bíla, kynlíf og viðskipti eða það sem er matreitt ofan í þá og 

tilheyrir fyrirfram ákveðnum áhugamálum þeirra eins og íþróttum og græjum. 

 Í kjölfar aukinnar sérhæfingar eru tímarit í auknum mæli aðlöguð að 

ákveðnu kyni eða aldurshóp. Kvennatímaritið verður því kjörinn vettvangur til 

birtingar á auglýsingum þar sem auðveldlega má nálgast ákveðinn markhóp á einum 

og sama staðnum. Efni tímaritsins fellur að auglýsingunum svo að ákveðin gagnvirkni 

myndast þar sem greinar og auglýsingar skírskota hvor til annarrar. Þannig má ef til 

vill skilgreina mörg kvennatímaritanna sem heildstætt samspil greina og auglýsinga 

sem hvetja til neyslu með umfjöllun um tísku, snyrtivörur, hönnun og fleiri veraldlega 

hluti. Lífsstílstengd umfjöllun er varðar efnislega hluti sem og dekur, spa-meðferðir, 

líkamsrækt, mataruppskriftir, kynlífsráð, gefa til kynna hvernig við eigum að haga lífi 

okkar og hvernig við getum bætt líðan okkar og útlit. Hin gegndarlausa áhersla á útlit 

er eitt helsta einkenni kvennatímaritanna jafnvel í þeim tímaritum sem eru laus við 

orðræðu er varðar staðalmyndir og aðrar bábiljur varðandi kynin. Lýtalausir og 

fáklæddir líkamar kvenna sem birtast á síðum kvennatímarita í auglýsingum og 
!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
11 Róbert Hlynur Baldursson: Staða tímarita á íslenskum fjölmiðlamarkaði. Félagsvísinda- og 
lagadeild. Fjölmiðlafræði. Lokaverkefni í Félagsvísinda- og lagadeild. Háskólinn á Akureyri. Akureyri, 
2007, bls. 11 
12 Sama heimild, bls. 19. 
13 Áskrift.is. Mannlíf. Slóðin er: http://www.askrift.is/islensk-timarit/mannlif.html Sótt 7. janúar, 2012 
14 Róbert Hlynur Baldursson, bls. 19–20!

tískuþáttum eða sem fylgimyndir greina eða viðtala, birtast einnig í karlatímaritunum 

þar sem þeim er ætlað að svala hinu karllæga augnaráði. Kvenlíkaminn kemur því 

víða við sögu þar sem honum er jafnan ætlað að selja vörur og koma á framfæri 

ímynd hins staðlaða sjónarhorns. Þó svo að lagt sé upp með að karla- og 

kvennatímarit séu ólíkir miðlar og ætlaðir ólíkum markhópum er sama sjónarhorninu 

beitt á báðum sviðum. Samkvæmt Lauru Mulvey, femínískum kenningasmið á sviði 

kvikmynda, einkennist vestræn menning af einhliða framsetningu á konum. 

Hvarvetna er dregin upp mynd af þeim sem óvirkum á meðan karlmenn eru gerendur. 

Kenningar Mulvey hafa reynst nokkuð áhrifaríkar en hún setti þær fyrst fram í ritgerð 

sinni, Visual Pleasure and the Narrative Cinema (1973) og byggði þær meðal annars 

á kenningum Sigmunds Freud og Jacques Lacan. Mulvey kom fyrst fram með 

hugtakið „karllægt augnaráð“ sem á við karlmenn sem horfa á konur rétt eins og aðra 

hluti — og hlutgera þær þar með. Konurnar eru, eins og áður kom fram, óvirkar þar 

sem sjónum er beint að þeim.15 Konum er ætlað að höfða til karlmanna á öllum 

sviðum samfélagsins, líka í kvennatímaritunum sjálfum. Þannig er sjónarhorn 

karlmanna viðtekið og viðurkennt í vestrænum samfélögum.  

 Kvennatímaritum hefur verið legið á hálsi fyrir að stuðla að 

óheilbrigðum útlitskröfum og gera líf lesenda sinna óbærilegt. En tímaritin eru líka 

auðvelt skotmark þar sem að þau gefa sig út fyrir að vera málgagn kvenna og rödd 

þeirra, beint eða óbeint. Leiðarar og fastir pistlar Nýs lífs innihalda oft á tíðum 

sammannlegan undirtón, eða öllu heldur eins konar andsvar við bræðralagi þar sem 

systralagið hefur tekið við og manni er gefið klapp á bakið fyrir að standa enn keikur 

þrátt fyrir þann mikla hildarleik sem felst í því að vera nútímakona. „Þú ert hetja!“ 

finnst manni oft eins og hvíslað sé að manni þegar maður flettir í gegnum 

trúnaðarskotið innihaldið. Sem konu líður manni annað hvort eins og talað sé niður til 

manns eða manni sé hampað fyrir það eitt að vera kona. Útkoman er klisjukennd 

hvernig sem á það er litið. 

 Það er mikill munur á innihaldi kvennatímarita þar sem miðillinn sem 

slíkur er notaður til þess að lyfta umfjöllun um konur á hærra plan og þegar einungis 

er litið á konur sem sérstakan markhóp sem vænlegt er að hagnast á. En þegar öllu er 

á botninn hvolft er forsendan fyrir rekstri tímaritsins sú að tímaritið seljist. Hafa ber í 
!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
15 Laura Mulvey: „Visual Pleasure and Narrative Cinema“. Film Theory and Criticism. Introductory 
Readings. Ritstjórar: Leo Braudy and Marshall Cohen. Oxford University Press. New York, 1999, bls. 
837-838 

huga að lesendur kvennatímarita eru ekki fórnarlömb. Líki lesendum ekki við innihald 

tímarita ættu þeir að leggja þau frá sér og snúa sér að annarri afþreyingu. Hlutgerving 

kvenna á sér stað alls staðar í samfélaginu, ekki aðeins á síðum kvennablaða hvort 

sem í formi auglýsinga og/eða greina. Hún birtist á síðum dagblaða, í fréttum 

sjónvarpsstöðva, kvikmyndum, auglýsingum, lagatextum, umræðuþáttum, 

tónlistarmyndböndum og í raun í öllum fjölmiðlum sem hægt er að nefna. Í stað þess 

að líta til kvennatímaritanna með virðingu, að póstmódernískum sið þar sem skörp 

skil lágmenningar og hámenningar verða óskýr, þykja þau áhyggjuefni, ómerkileg, 

lítilvæg og jafnvel varhugaverð. Forræðishyggjan kemur fram í aðvörunum femínista 

sem sjá sig knúna til þess að opna augu annarra fyrir alvarleika málsins, innihaldi 

kvennatímarita, og þeim neikvæðu og óraunhæfu skilaboðum sem dynja á konum við 

lestur slíkra tímarita.16 Slík gagnrýni á fullan rétt á sér, sérstaklega í þeim tilfellum 

sem konur eru hlutgerðar og þeim sniðinn þröngur stakkur í gegnum staðalímyndir, 

einsleit efnistök og orðræðu sem festir hefðbundin kynhlutverk í sessi. Hermes bendir 

þó réttilega á að lesendur, og gagnrýnendur þar á meðal, geti haft ánægju af slíkum 

textum undir vissum kringumstæðum jafnvel þó að þeir geti verið krítískir á þá í 

öðrum.17 

 Markaðs- og auglýsingabransinn er nátengdur starfsemi 

kvennatímaritanna og mótar því óneitanlega innihald þeirra, útlit og ímynd.18 Þrengt 

er að ritstjórum kvennatímarita þar sem þeir þurfa annars vegar að koma til móts við 

auglýsendur og hins vegar við lesendur tímaritanna. Það er því í mörg horn að líta og 

oft á tíðum flókið að halda bæði lesendum og auglýsendum ánægðum. Í umfjöllun 

dagblaðsins The Guardian um breska kvennatímaritið Minx sem kom út á árunum 

1996–2000 kom fram að mikil spenna hafi ríkt á milli markaðsdeildarinnar og 

ritstjórnar tímaritsins. Markaðsdeildin hafi ítrekað haft afskipti af efni blaðsins og 

stökum greinum þar sem að þær samræmdust ekki ímynd auglýsenda eins og 

tískumerkisins Chanel. 19  Markhópur tímaritsins voru „frakkar strákastelpur“ á 

aldrinum 18–24 ára og greinunum var hagað eftir því.20 Auglýsendur hafa því 

gríðarleg ítök og dæmi eru um að ritstjórar sem virða að vettugi óskir auglýsenda um 

innihald tímarita séu látnir fjúka af viðkomandi útgáfufyrirtæki. Þeir hafa þá brugðist 
!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
16 Joke Hermes: Reading Women Magazines. An Analysis of Everyday Media Use. Polity Press. 
Cambridge, 1995, bls. 1 
17 Sama heimild, bls. 2 
18 Anna Gough-Yates, bls. 6 
19 Sama heimild, bls. 142–143 
20 Sama heimild, bls. 140. 

hlutverki sínu sem milliliðir auglýsenda og lesenda. Nýr ritstjóri er þá ráðinn og 

tímaritið markaðssett á nýjan leik. Ef ómögulegt reynist að endurheimta auglýsendur 

er útgáfu tímaritsins í mörgum tilfellum hætt.21 Með kvennatímaritunum er reynt að 

höfða til kvenna í víðu samhengi en eins og í fyrirrennara hinna bresku 

kvennatímarita, The Ladies’ Mercury, spila ástarmál þar stórt hlutverk. Í dag eru 

efnistökin fjölbreyttari en beinast samt sem áður fyrst og fremst að kynlífi, tísku og 

tilhugalífi auk greina er varða fjölskyldumál og matargerð.22 Mörg tímaritanna draga 

upp einsleita mynd af konum og steypa þær í fyrirfram ákveðið mót. 

Ímyndarsköpunin helst í hendur við markaðssetningu þeirra stórfyrirtækja sem hafa 

hag sinn af því að koma vöru sinni á framfæri innan kvennatímarita, en þar er í senn 

horft til aldurs og kyns lesendanna. Kvennatímarit eru háð auglýsingatekjum en án 

þeirra er rekstrargrundvöllurinn lítill sem enginn.23 Líkt og vörurnar sem birtast á 

blaðsíðum tímaritanna er kvennatímaritið söluvara. Ef sölutölur dala þarf að grípa til 

sérstakra aðgerða til þess að styrkja þær í sessi á ný. 

  Útgáfa á kvennatímaritum í Bretlandi hefur aukist jafnt og þétt á síðustu 

áratugum og heldur áfram að aukast. Á sama tíma fækkar lesendum tímaritanna 

stöðugt.24 Hér á landi er um lítinn markað að ræða og eru dæmi þess að einstakir titlar 

hafi þurft að leggja upp laupana af þeim sökum. Ef tveir titlar innihalda sambærilegt 

efni má segja að um offramboð sé að ræða sem endar að lokum með því að annar 

titillinn víkur fyrir hinum.25 Helstu kvennatímaritin á Íslandi eru Vikan og Nýtt líf en 

þau eru í eigu útgáfufélagsins Birtíngs sem er helsti tímaritaútgefandi á Íslandi og 

gefur einnig út Séð og heyrt, Mannlíf, Gestgjafann, Hús og híbýli, og fleiri titla. 

Róbert Hlynur Baldursson styðst við kannanir Félagsvísindastofnunar Háskóla Íslands 

og Capacent Gallup á mælingum á lestri íslenskra tímarita í lokaritgerð sinni sem 

nefnist Staða tímarita á íslenskum fjölmiðlamarkaði. Þar kemur fram að lestur á 

kvennatímaritunum Vikunni og Nýju lífi dróst saman um 40–50% á árunum 1988–

2006.26 Um 22% landsmanna lesa Nýtt líf að staðaldri og eru konur þar í meirihluta 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
21 Anna Gough-Yates, bls.143. 
22 Sama heimild. 
23 Sama heimild, bls. 56 
24 Sama heimild, bls. 152 
25 Róbert Hlynur Baldursson, bls. 13. 
26 Sama heimild, bls. 17. 

eða 31%. Fremur jöfn dreifing er á aldurshópi tímaritsins en á heimasíðu Birtíngs 

kemur fram að stærsti lesendahópurinn séu konur á aldrinum 20–60 ára.27  

Lesendur kvennatímarita 
!
Í bók sinni, Reading Woman’s Magazines (1995), kemst fræðimaðurinn Joke Hermes 

að þeirri niðurstöðu að lesendur kvennatímarita séu langt frá því að vera óvirkir 

viðtakendur. Hermes tengir lestur kvennatímarita við kenningar Michel de Certeau 

um lestur og bók hans The Practice of Everyday Life (1980) en þar er neytandinn 

skilgreindur sem notandi. Í þessu samhengi velur notandinn og hafnar og sníðir 

viðkomandi vöru að persónulegum þörfum sínum og gjörbreytir jafnvel upphaflegu 

markmiði framleiðanda án þess að hann fái rönd við reist. Lesturinn getur átt við 

texta, myndir og önnur tjáningaform þar sem sú merking sem viðtakendur leggja í 

lestur á umhverfi sínu er einstaklingsbundinn. Fólk tínir þannig til ýmislegt úr 

umhverfinu sem það gerir að sínu, aðlagar að sínum lífsstíl og lífsskoðun. Á sama 

tíma styrkir það eigin sjálfsmynd í sessi þar sem því gefst færi á að máta hugmyndir 

og athuga hvort þær passi.28 Lesendur kvennatímarita geta því verið jafn ólíkir og þeir 

eru margir. Samkvæmt Certeau búa textar ekki yfir því valdi að geta þröngvað 

merkingu sinni yfir á lesendur. Lesendum er í sjálfvald sett hvaða skilning þeir leggja 

í lesmál það sem verður á vegi þeirra.29 Þannig á sér stað stöðug og viðvarandi 

gagnrýni á innihaldi kvennatímarita. Eflaust lægi beinast við að túlka það sem svo að 

tímarit endurspegli sjónarmið lesenda sinna og öfugt en slíkt gæfi falska mynd af 

raunverulegu viðhorfi fólks til viðkomandi miðils.  

 Rannsókn Hermes á kvennatímaritum frá árinu 2003 er um margt ólík 

rannsókn Gough-Yates þar sem Hermes leggur áherslu á viðtöl við lesendur 

kvennatímarita. Gough-Yates styðst við blandaða aðferð viðtals- og textagreiningar 

og byggir viðtöl sín á innanbúðarfólki, fólki sem hefur starfað eða starfar á þeim tíma 

sem rannsóknin fer fram, á kvennatímariti. Einkennandi orðræða varðandi 

kvennatímarit hefur verið sú að þau innihaldi slæman boðskap sem beri að varast. Þau 

hafi bein áhrif á lesendur sína í gegnum félagsmótun og þess vegna séu rannsóknir 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
27 Birtíngur útgáfufélag. Auglýsingar. Slóðin er: http://www.birtingur.is/auglysingar/nytt-lif/. Sótt 7. 
janúar, 2012 
28 „Aðdáendamenning og hinn góði smekkur“. Hugsandi. Vefrit um fræði og menningu.  
Slóðin er: http://hugsandi.is/articles/addaendamenning-og-hinn-godi-smekkur/. Sótt 5. febrúar, 2012 
29 Joke Hermes:, bls. 17 

byggðar á viðtölum ekki marktækar. Af þeim sökum eru skoðanir og viðhorf fólks 

sem les kvennatímarit um margt á huldu.30  

 Í doktorsritgerð Britu Ytre-Arne, Women´s magazines and their readers. 

Experiences, identity and everyday life (2011), rannsakar höfundur norska 

kvennatímaritið KK (Kvinder og Klær) sem og önnur kvennatímarit sem eiga upp á 

pallborðið í Noregi. Ytre-Arne beinir sjónum að lesendum kvennatímarita og gengur 

út frá því að þeir séu virkir viðtakendur. Eins og kemur fram í undirtitli 

rannsóknarinnar er upplifun lesenda, sjálfsmynd og daglegt líf veigamikill þáttur í 

rannsókn Ytre-Arne á kvennatímaritum en þessir þrír þættir tvinnast saman og bindast 

órjúfanlegum böndum. Rannsóknin er byggð á viðtölum við lesendur kvennatímarita 

en auk þess styðst Brita við textagreiningu og viðtöl við ritstjóra kvennatímarita. 

Rannsóknin er empírísk og þar með grundvölluð á reynslu viðmælenda Ytre-Arne.31 

Megin rannsóknarspurning Ytre-Arne er: Hvernig upplifa virkir lesendur 

kvennatímaritin og hvernig tengist upplifunin daglegu lífi þeirra og sjálfsmynd?32 

 Áherslan í rannsóknum á kvennatímaritum hefur færst frá því að vera 

nær einungis textamiðuð og er í síauknum mæli byggð á viðhorfum viðtakenda, eða 

lesenda, sem gefur í raunsannari og marktækari mynd af viðfangsefninu. Sú 

textagreining sem eldri rannsóknir byggja á hafa óneitanlega litast af hugmyndum og 

afstöðu þess fræðimanns sem leiddi viðkomandi rannsókn. Í þeim rannsóknum var 

markmiðið að draga fram hugmyndafræðilegar forsendur varðandi kveneðlið og 

hvaða merkingu það hefði að vera kona samkvæmt kvennatímaritum. Sú 

rannsóknaraðferð sem Ytre-Arne styðst við er því blönduð en samt sem áður leidd af 

lesendum (e. reader-guided).33  

 Í rannsókn sinni flokkar Hermes kvennatímarit í þrjá meginflokka; 

hefðbundin kvennatímarit, slúðurtímarit og femínísk kvennatímarit.34 Hermes beitir 

ekki eingöngu viðtalsaðferð til þess að komast nær hugarheimi lesenda heldur fer hún 

einnig ofan í saumana á því hvernig tímaritin eru lesin með því augnmiði að athöfnin 

sjálf leiði í ljós hvaða þýðingu kvennatímaritin hafi fyrir lesendur. Vegna þess hve 

samofinn tímaritalestur er daglegri rútínu, svo ekki sé minnst á hve lítillar virðingar 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
30 Sama heimild bls. 2-3 
31 Brita Ytre-Arne: Women’s magazines and their readers. Experiences, identity and everyday life. 
Dissertation for the degree philosophiae doctor (PhD) at the University of Bergen, 2011, formáli, bls. 
iii. 
32 Sama heimild, bls. 4  
33 Sama heimild, bls. 4  
34 Joke Hermes, bls. 6!

slíkur lestur nýtur miðað við lestur bókmennta til dæmis, eiga lesendur oft erfitt með 

að gera sér grein fyrir því hvað það er sem þeir sækja í kvennatímarit. Þau rök sem 

eru tíunduð eru oftast í formi eins konar afsakana. Lesendur „skella skuldinni“ á 

annasamt líf þar sem barnauppeldi í bland við starfsferil gefa lítið svigrúm til 

bóklesturs til að mynda. „Lágkúruleg iðjan“ er réttlætt á tvo vegu: a) að auðvelt sé að 

leggja frá sér tímaritið og b) að lesturinn feli í sér ákveðna slökun.35  

 Ytre-Arne tekur einnig fyrir hvernig kvennatímarit eru lesin og kemst að 

þeirri niðurstöðu að um tvær ólíkar lestraraðferðir er að ræða. Annars vegar er um að 

ræða brotakenndan lestur þar sem að lesendur grípa í tímaritin þegar tækifæri gefst, 

fletta í gegnum blaðið og lesa það sem höfðar mest til þeirra. Lesturinn fer fram í 

hvaða aðstæðum sem er, flugvél, lest eða á vinnustað en mannmergð og skarkali 

kemur ekki til með að hafa áhrif á lesturinn. Hins vegar er um að ræða „heilaga 

lestrarathöfn“ þar sem að tímaritið er lesið með því augnmiði að slaka á og njóta 

lestursins í ró og næði í lok annasams dags. Lestrarathöfnin er þannig í formi eins 

konar umbunar þar sem að daglegt amstur, vinna og aðrar skyldur, hafa verið 

afgreiddar, og komið er að því að gera vel við sig.36 

 Þegar litið er til innihalds tímaritanna eru nokkrir þættir sem Hermes 

telur að endurspegli gildi kvennatímaritanna en hún dregur upp mynd af fastri 

efnisskrá (e. repertoire) sem lesendur vísa oft beint eða óbeint til. Í fyrsta lagi er það 

þekking sem byggð er á lífsreynslu þar sem lesendur spegla sig í upplifunum annarra 

(e. connected knowing), í öðru lagi veita kvennatímaritin lesendum hagnýta vitneskju 

(e. practical knowledge) og í þriðja og síðasta lagi sjá sum tímaritanna lesendum 

sínum fyrir tilfinningaklámi af verstu gerð þar sem hlutirnir enda illa og 

aðalmarkmiðið með frásögninni er að koma fólki í tilfinningalegt uppnám (e. 

melodrama).37  

 Viðmælendur Ytre-Arne töldu kvennatímaritið vera andstæðu 

skáldsögunnar þar sem bókin væri dæmi um miðil sem krefðist vissrar 

skuldbindingar. Lesturinn færi fram dögum saman þar sem maður væri dreginn inn í 

vissa atburðarás sem leiddi til þess að lesturinn útheimti meira af manni en 

tímaritalestur.38 Ytre-Arne kemst að þeirri niðurstöðu að vinsældir kvennatímarita sé 

hægt að rekja til þess hversu sveigjanlegur miðillinn er og hversu auðvelt er að aðlaga 
!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
35 Sama heimild, bls. 29-36 
36 Brita Ytre-Arne, bls. 127-128 
37 Joke Hermes, bls. 28 
38 Brita Ytre-Arne, bls. 127-128!

hann að daglegri rútínu. En er innihaldið þá aukaatriði? Ytre-Arne vill meina að 

innihald og sveigjanleiki miðilsins vinni saman og séu hvort um sig mikilvægir þættir 

er kemur að vinsældum kvennatímarita og gildi þeirra í lífi fólks.39  

 Uppsetning miðilsins, skipulag textans og þess háttar, er eitt af því sem 

viðmælendur Ytre-Arne nefndu sem aðlaðandi eiginleika. Fasta þætti er að finna í 

hverju tölublaði kvennatímarita sem eru auðkenndir með feitletruðum titli eða 

aðgreindir sjónrænt séð frá öðrum liðum tímaritsins. Þannig geta lesendur gert sér í 

hugarlund við hverju er að búast í komandi tölublöðum og geta búist við því að 

„njóta“ þeirra til jafns við þau sem þeir hafa þegar lesið. Því er auðvelt að reiða sig á 

kvennatímarit í tengslum við að þau uppfylli „athöfn“ vellíðunar og slökunar. 

Einkennandi uppsetning á texta sem endurtekur sig tölublað eftir tölublað er því í 

beinu samhengi við hina „heilögu lestrarathöfn“ þar sem viðvarandi eiginleikar 

tímaritsins styrkja miðilinn í sessi og útskýra aðdráttarafl hans. Greinum er skipt upp í 

fjöldan allan af afmörkuðum einingum með hjálp ramma, undirtitla, inndreginna 

tilvitnanna, mola og myndefnis. Lesandinn á því auðvelt að sigta út það sem höfðar 

mest til hans. Stærri viðfangsefni, til dæmis ákveðin þemu sem finna má í tilteknum 

tölublöðum er að sama skapi skipt upp í smærri einingar. Þannig á lesandinn auðvelt 

með að aðlaga sig að efni tímaritsins án þess að þurfa að setja sig í ákveðnar 

stellingar.40  

 Klara Kristín Arndal gengur út frá því í mastersritgerð sinni, 

Kvennatímarit: Sölutorg staðalmynda, að skipulag kvennatímarita endurspegli þá 

lítilsvirðingu sem miðillinn sem slíkur sýnir konum þar sem að „uppsetningin bendir 

til þess að gert sé út á þá staðalmynd að konur geti illa einbeitt sér að einum hlut í 

einu“.41 Brotakennd niðurskipanin henti vel lífi nútímakvenna sem þurfi að sinna, allt 

í senn, maka, barnauppeldi, starfsframa og heimilisstörfum. Það er regla fremur en 

undantekning að dregin sé upp mynd af lesendum kvennatímarita sem konu sem er 

allt í senn móðir, eiginkona, útivinnandi og húsmóðir (bundin við að sinna 

heimilisstörfum). Þessi ímynd dúkkar upp í flestum þeim rannsóknum er varða 

kvennatímarit en minna fer fyrir einhleypum, ógiftum og barnlausum konum sem lesa 

miðilinn. Uppsetningin sem Klara vísar til sem „brotakenndrar“ á í raun við fleiri 

miðla en kvennatímaritin eingöngu. Meirihluti tímarita styðst við sams konar 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
39 Sama heimild,  bls. 129 
40 Sama heimild, bls. 132-133 
41 Klara Kristín Arndal, bls. 52!

uppsetningu auk dagblaða og annarra prentgripa. Uppsetningin auðveldar lestur og 

skönnun en tímaritsmiðillinn inniheldur marga „innganga“ sem og „útganga“, það er, 

hægt er að byrja á tímaritinu í miðjunni eða aftast þar sem miðillinn er byggður upp af 

mörgum sjálfstæðum einingum. Uppsetningin á þessum „einingum“ ræður úrslitum 

um það hvernig tímaritið er lesið og hvort auðvelt er að stökkva inn og út úr greinum 

sem telst vera kostur þegar lesendur eru inntir eftir styrkleika miðilsins.42  

Styrking sjálfsmyndar 
!
Kvennatímarit eru oft sett í samhengi við veruleikaflótta þar sem lesendur leita á náðir 

dagdrauma og byggja upp ímynd fullkomnunarinnar – skýjaborgir, sem eru eins konar 

svar við gremju, grámyglu og tilbreytingaleysi hversdagsleikans. Styrking 

sjálfsmyndar fléttast saman við þessa tilhneigingu þar sem lesendur kaupa ekki aðeins 

tiltekið tímarit heldur einnig þá ímynd sem tímaritið endurspeglar. Lesturinn styrkir 

þessa sjálfsmynd og viðheldur henni. 43  Önnur afþreying, líkt og kvikmyndir, 

sjónvarpsþættir og tölvuleikir, býður upp á samsvarandi veruleikaflótta og er því í 

raun erfitt að henda reiður á hvort að tímaritin, ein og sér, gegni í raun eins 

veigamiklu hlutverki í lífi fólks og rannsakendur vilja meina. Tilviljun getur ráðið því 

hvort að fólk taki upp þá venju að kaupa ákveðið tímarit, hvort sem er í gegnum 

lausasölu eða áskrift, og oft líða margir mánuðir á milli þess sem svokallaðir lesendur 

fletta í gegnum slík blöð.  

  

!
 
 
 
 
!
 
 
 
 
 
 
 
!
!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
42 Brita Ytre-Arne, bls. 133 
43 Joke Hermes, bls. 27 

2. kafli. Myndræn miðlun. 
 

Myndefni í vestrænni menningu hefur veika stöðu gagnvart orðinu. 
Hið almenna viðhorf er að myndin sé eitthvað augljóst og 
yfirborðslegt meðan orðið er flókið, margrætt og krefjist lesturs. Þó 
eru líka til máltæki sem segja að myndir segi meira en þúsund orð 
og að sjón sé sögu ríkari. [...] Það viðhorf að myndir séu 
‘augljósar’ eða ‘yfirborðskenndar' getur ekki verið rétt, myndir eru 
merkingarbærir textar og krefjast lesturs jafnmikið og orð.44 

 

Í bókinni Practices of Looking: An Introduction to Visual Culture eftir Maritu Sturken 

og Lisu Cartwright er sjónmenning samtímans krufin til mergjar. Myndrænir þættir í 

fjölda- og afþreyingarmenningu öðlast merkingu í gegnum viðtakendur sína. Myndir 

verða því ekki merkingarbærar nema í gegnum lesendur, eða viðtakendur, sem sjá um 

að túlka og „ljá“ hinu sjónræna rödd, tilgang og inntaki. Í bókinni er þessu ferli skipt 

upp í þrjá þætti. Í fyrsta lagi er um að ræða tákn og óskrifaðar reglur sem móta 

myndina, eða ímyndina, og geta ekki verið aðgreindar frá henni, í öðru lagi snýr 

fókusinn að áhorfendum og þeirra túlkun eða upplifun á viðfangsefninu og í þriðja og 

seinasta lagi það samhengið sem myndin tilheyrir. Hugtakið „áhorfandi“ er notað í 

eintölu en ekki fleirtölu til þess að leggja áherslu á að upplifunin er einstaklingsmiðuð 

og fjölþætt en ekki almenn og algild. Svo að miðlunin geti átt sér stað þarf hún þó að 

tala til áhorfenda í víðara samhengi og byggir myndin, og um leið ímyndin sem hún 

varpar, þá á fyrirfram mótuðum hugmyndum viðkomandi menningar og/eða 

samfélags. Þannig næst fram sameiginlegur skilningur á viðfangsefninu. En þó að 

skilaboðin sem slík rati snuðrulaust til markhópsins er ekki þar með sagt að þau hafi 

hitt í mark og að björninn sé unninn. Áhorfendur verða ekki sjálfkrafa neytendur þó 

svo að þeir tengi við inntak auglýsinga, efni tímarita og dagblaða eða innihald annara 

fjölmiðla. Sturken og Cartwright styðjast við hugtakið interpellate sem í þessu 

samhengi lýtur að þeim viðbrögðum að vekja eftirtekt. Þegar myndmál fjölmiðla 

vekur eftirtekt tiltekins áhorfanda má segja að skilaboðin hafi náð fram að ganga. 

Áhorfandinn er fær um að lesa skilaboðin og skilja þau, sér í lagi ef þau lúta að 

einhverju sammannlegu sem auðvelt er að setja fram í gegnum fastmótað form 

staðalímynda. Það er þó ekki þar með sagt að áhorfandanum líki skilaboðin og að 

myndin, til dæmis ef um ræðir auglýsingu á prenti, hafi tilætluð áhrif á 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
44 Garmur. Vefur um myndlestur.  
Slóðin er: http://www.garmur.is/myndlestur/index.htm. Sótt 28. júní, 2013 

móttakandann.45 Myndlestur er því margslungið fyrirbæri sem iðulega litið er framhjá 

þegar kemur að greiningu á fyrirbærum eins og kvennatímaritum. Að vera „læs“ á 

myndir er ekki síður mikilvægt eins og að vera „læs“ á texta.  

 Úlfhildur Dagsdóttir, bókmenntafræðingur, og Inga Ósk Ásgeirsdóttir, 

íslenskukennari, standa að kennsluvef um myndlestur. Þar eru lykilhugtök í 

sjónmenningarfræðum og myndlestri kynnt til sögunnar en þar má nefna kenningar 

Ferdinand Saussure um táknmynd og táknmið, kenningar Charles Peirce um þrjár 

gerðir tákna og líkan Gillian Rose um þrjú grunnatriði fyrir gagnrýna nálgun á 

myndir. Allar þessar kenningar eiga það sammerkt að leggja áherslu á táknfræði þar 

sem myndir og orð eru hluti af menningarbundnu táknkerfi.46 Öll hegðun okkar og 

hugsun er gegnsýrð af þessu kerfi þar sem tungumálið blekkir í rauninni og telur 

okkur trú um að það sé lykill að efnisheiminum. Gott dæmi til þess að lýsa þessu er 

verkið La trahison des images eða Sviksemi myndanna (1928-1929) eftir belgíska 

súrrealistann René Magritte. Málverkið  sýnir tóbakspípu, undir pípunni er að finna 

staðhæfinguna: Ceci n'est pas une pipe eða Þetta er ekki pípa. Þótt setningin hljómi í 

fyrstu eins og þversögn hefur Magritte lög að mæla þar sem að pípan sem hann hefur 

málað er ekki efnisleg pípa heldur ímynd pípu. Á sama hátt má segja að orðið pípa 

hafi lítið sem ekkert með pípu að gera annað en að tákna þennan tiltekna hlut. Pípa 

gæti alveg eins borið heitið bíll og gegnt sama hlutverki. Orðið er aðeins dæmi um 

handahófskennt tákn sem er upprunnið úr menningu okkar.47 

 Rekja má upphaf hins sjónræna unaðar til iðnbyltingarinnar og 

borgarmyndunar sem fylgdi í kjölfarið. Verslanir kepptust nú við að vekja hylli 

almennings með uppstilltum varningi og á sjónarsviðið kom flandrarinn, eða le 

flâneur, sem gekk í hægðum sínum um borgina og virti fyrir sér það sem fyrir augu 

bar án þess að hafa sérstakan ákvörðunarstað í huga. Umhverfi hins nýja 

borgarsamfélags bauð upp á óþrjótandi innblástur þar sem ævinlega mátti uppgötva 

eitthvað nýtt og spennandi á götum úti, mannlífið var blómlegt og ævintýrin sífellt 

handan við hornið. Breiðstrætin freistuðu sem og kaffihús, almenningsgarðar og 

vöruhús. Skynjunin fólst ekki einungis í hinu sjónræna heldur einnig í öðrum 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
45 Marita Sturken, bls. 49-51 
46 Garmur. Vefur um myndlestur.  
47 Marita Sturken, bls. 14-16!

skynrænum þáttum, lykt, hljóð, snertingu og svo framvegis. Vöruhúsin fönguðu 

heildarupplifunin þar sem verslun varð hluti af hugðarefni og afþreyingu.48  

 Menningarfræðingurinn Walter Benjamin beindi athyglinni að 

flandraranum sem kemur fyrst fyrir í ritgerð franska skáldsins Charles Baudelaire, 

The Painter of Modern Life (1863), en þar er flandraranum lýst sem heimsborgara 

sem virðir fyrir sér allt það sem fyrir augu ber í borginni.49 Flandrarinn býr yfir 

listrænu eðli og sækist eftir því að gera samtíð sína að yrkisefni í stað þess að leita 

aftur í til trúar- eða goðsögulegs viðfangsefnis.50  

 Í texta Baudelaire er að finna fjöldan allan af beinum og óbeinum 

tilvísunum er varðar myndræna skynjun. Til að dæmis talar hann um að hafa „lesið“ 

teikningar ákveðins listamanns og fengið þannig greinagóða lýsingu á sögufrægum 

atburðum, betri en nokkru sinni fyrr.51 Smásagan The Man of the Crowd (1840), eftir 

Edgar Allan Poe kemur einnig við sögu þar sem Baudelaire vitnar í hana sem mynd, 

eða öllu heldur ímynd, sem hefur verið máluð, eða réttara sagt, skrifuð, sé rétt 

orðnotkun viðhöfð, af mesta ritsnillingi hans tíma.52 Það sem er einkennir textasmíð 

Baudelaires er hversu lítinn greinamun hann gerir á mynd, annars vegar, og texta, hins 

vegar. Hvort um sig virðist renna saman í eitt og hafa sameiginlegan tilgang. Í ritgerð 

sinni, Myndlist okkar forn og ný, minnist nóbelskáldið Halldór Laxness á að í 

orðnotkun að fornu hafi sagnirnar að skrifa og að mála merkt það sama.53 

Miðlun 
!
Á tímum nýmiðla, síaukinnar tölvuvæðingar í formi fartölva, spjaldtölva og 

snjallsíma má segja að hinn hefðbundni prentmiðill hafi þurft að aðlaga sig að netinu. 

Tímarit nýta sér flest öll hjálp samfélagsmiðla eins og Facebook og Twitter. 

Undanfarin ár hefur umræðunni verið stillt upp þannig að annað hvort sé tekin afstaða 

með útgáfu á prenti eða útgáfu á netinu en fólk sér nú í auknum mæli hag sinn í því að 

samþætta þessa tvo miðla. Notendavænt viðmót gegnir lykilhlutverki í netútgáfu þar 

sem myndræn framsetning á efni spilar stóra rullu. Steve Krug, sérfræðingur í 

notendaviðmóti, talar um að vefsíður séu skannaðar en ekki lesnar og er það þá í 
!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
48 Marita Sturken, Lisa Cartwright: Practices of Looking. An Introduction to Visual Culture. Oxford 
University Press, 2009, bls. 271-272 
49 Sama heimild, bls. 271 
50 Charles Baudelaire: The Painter of Modern Life and Other Essays. Þýðing: Jonathan Mayne. 
Phaidon. London, 2001, bls. 4 
51 Sama heimild, bls. 6 
52 Sama heimild, bls. 7 
53 Halldór Kiljan Laxness: „Myndlist okkar, forn og ný,“ Sjálfsagðir hlutir, Helgafell, 1980. 

beinu samhengi við það hvernig vefurinn hefur hingað til verið notaður, fyrst og 

fremst til upplýsingaöflunar.54 Oft talar fólk um að það „gluggi“ í tímarit sem byggir á 

því að staðnæmst er í stutta stund við hverja opnu og lestrinum eða skönnunni því 

næst haldið áfram. Myndræn framsetning í tímaritum gegnir því ekki síður mikilvægu 

hlutverki í miðluninni þar sem lesendur lesa myndir til jafns við texta. Textalestur 

samanstendur af stækkuðum tilvitnunum greina og öðru efni sem lesendur skanna 

með því augnmiði að skera úr um það hvort að viðkomandi lesefni höfði til þeirra. 

Sama á við um þegar lesendur skruna (e. scroll) upp eða niður síður í leit að efni á 

vefnum. Skönnunin fer því einnig í fram í formi myndlesturs þar sem kvennatímaritin 

eru flestöll mjög myndræn í framsetningu og segja oft meira en uppsettur texti. 

Myndlestur fer öðruvísi fram en hefðbundinn textalestur og sé lestur á skáldsögu 

borinn saman við lestur á tímariti gerir maður sér fljótlega grein fyrir að um gjörólíka 

miðla er að ræða. Er auðveldara að leggja frá sér myndir en texta?  Eins eru tímarit oft 

lesinn á þann veg að textinn er hunsaður en athyglin beinist þá frekar að fyrirsögnum 

og myndefni. Gluggað er í gegnum tímarit á meðan að hefðbundinn bóklestur byggir 

á því að flett sé í gegnum hverja einustu blaðsíðu, í réttri röð, og hún lesin af athygli 

og festu. Myndræn framsetning gæti því, engu síður en dagleg rútína, haft áhrif á það 

hvernig tímaritin eru lesin. Í þessu ljósi er auðséð að notkun textagreiningar dugir 

ekki ein og sér til þess að draga upp innihald kvennatímarita þar sem myndmál er ekki 

síður mikilvægur þáttur og jafnvel eitthvað sem hefur hingað til verið virt að vettugi í 

rannsóknum er snúa að kvennatímaritum og lestri kvennatímarita. 

 Úrtak Joke Hermes samanstóð af þrjátíu konum og fimmtán 

karlmönnum, en af samanlögðum fjölda voru tveir af hvoru kyni sem ekki lásu 

kvennatímarit að staðaldri.55 Tveimur karlmönnum þóttu „sjónrænn áhugavaki“ (e. 

visual interest) vera mikið aðdráttarafl þegar kom að kvennatímaritum.56 Margir 

viðmælendanna vísuðu einnig beint og óbeint í myndmál tímaritanna.57  Eins voru 

margir sem nefndu langar greinar eitthvað sem þeir gáfu sér aldrei tíma í að lesa. 

Stuttar greinar, molar, dómar um bækur kvikmyndir og veitingastaði, 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
54 Steve Krug: Don´t Make Me Think. A Common Sense Approach to Web Usability. Berkely, 2006, 
bls. 21 
55 Joke Hermes, bls. 31 
56 Sama heimild, bls. 62 
57 Sama heimild, bls. 54-55!

vandamáladálkar og þess háttar voru eftirsóknarvert lesefni á meðan að forsíðuviðtöl 

og fleiri burðarliðir þóttu of langir.58 

 Upplifun lesenda á kvennatímaritum er að mestu bundin við þeirra eigin 

notkun og túlkun á innihaldi í formi texta. Á sama tíma er minni áhersla lögð á 

skynræna og fagurfræðileg einkenni. Samt sem áður gegna skynfærin aðalhlutverki 

þegar kemur að því að fletta og lesa tímarit eða annað fjölmiðil í prentformi. 

Myndrænir eiginleikar tímaritanna og áþreifanlegir eiginleikar þess, áferð pappírsins, 

litaval, uppsetning og annað þvíumlíkt er veigamikill þáttur af upplifuninni. Þessir 

eiginleikar gætu átt stóran þátt í því að prentmiðillinn hefur, þrátt fyrir mikinn 

uppgang veftímarita á netinu, enn sérstöðu og virðist ekkert lát vera þar á. Brita notast 

við fyrirbærafræði til þess að rannsaka muninn á þessum tveimur miðlum, prenti og 

vef.59 Upplifun fólks á efnislegum eiginleika prentmiðilsins er margbrotin og ef til vill 

óræð í einhverjum skilningi, bundin persónulegri skynjun einstaklinga. Það að 

prentmiðillinn sé bundin efnislegum eiginleikum virðist einnig auka virðingarstöðu 

hans í samanburði við vefmiðilinn. Upplifun tengd pappírsmiðlinum er ef til vill dýpri 

þar sem hún nær til raunheimsins og tvinnast saman við daglega rútínu, lítilfjörlega 

hluti eins og að rölta út í póstkassa eftir nýju tölublaði.60 

 Almennt séð beinist athygli lesenda ekki mikið að sjónrænum lestri. 

Hann fer huldu höfði að mestu leyti. Þegar Brita bar saman kvennatímarit, annars 

vegar í prentformi og hins vegar í rafrænu formi, virtust svör viðmælenda hennar gefa 

til kynna að þeir kysu fremur að lesa kvennatímarit í prenti en á netinu. Þeir vildu 

handleika tímaritið, þreifa á því, fá tilfinningu fyrir pappírnum og innihaldinu en því 

vandaðri sem pappírinn er því meiri virðing er borin fyrir viðkomandi titli. Í mörgum 

tilfellum fékk Brita á tilfinninguna að viðmælendur hennar upplifðu sig knúna til þess 

að réttlæta tímaritalestur með því að leggja áherslu á hið skrifaða orð á kostnað 

myndrænna eiginleika umrædds miðils. Viðmælendur höfðu lítið sem ekkert að segja 

varðandi fagurfræðilega upplifun á einstökum tímaritatextum en þess um meira að 

segja um skynjun sína á tímaritsmiðlinum sem slíkum og lögðu jafnvel áherslu á 

skynræna eiginleika í almennari spurningum.61 

 Viðmælendur Britu virtust líta fram hjá myndrænni framsetningu 

tímaritanna en að sama skapi vísuðu þeir óbeint í myndræna eiginleika og komu upp 
!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
58 Sama heimild, bls. 52-59 
59 Brita Ytre-Arne, bls. 143 
60 Sama heimild, bls. 149!
61 Sama heimild, bls. 150-152 

um sjálfa sig, ef svo má að orði komast, með því að tala um að þeim fyndist „gaman 

að skoða“ eða „gaman að sjá“ eitthvað er tengdist innanhúshönnun. Einnig virtust 

sumir hverjir telja tiltekna titla meira „aðlaðandi“ en aðra. Athyglin beindist fyrst og 

fremst að uppsetningu tímaritsins þegar það hafði skyndilega tekið breytingum og 

verið uppfært. Þá fyrst var gaumur gefinn að hinu sjónræna þar sem það fór ekki á 

milli mála að það var frábrugðið hefðbundinni uppsetningu. Viðmælendur Britu vildu 

meina að innihaldið, og þá aðeins textinn, væri það eina sem skipti raunverulegu máli 

þegar kæmi að því að meta gæði tímarita. Einstaka viðmælendur vísuðu til myndmáls 

af einhvers konar tortryggni. Myndræn framsetning væri þannig í formi einhvers 

konar blekkingar sem ætti þátt í að afvegaleiða fólk. Að sama skapi staðhæfðu 

viðmælendur Britu að forsíða tímarita skipti engu máli, það væri innihaldið sem talaði 

til þeirra og þá í formi forsíðufyrirsagna. Einn viðmælenda Britu lýsti yfir því þegar 

hún í eitt skiptið heillaðist svo að myndefni tiltekins tímarits að það eitt réði því að 

hún ákvað að kaupa blaðið.62 

 
Það skiptir máli. Það talar til þín og grípur augað. Ég held að þegar 
maður stendur þarna, í versluninni, að maður reyni að láta það ekki 
hafa áhrif á sig en ég held að að hafi áhrif á undirmeðvitundina ef 
um er að ræða fallega forsíðu og fallegar myndir. Ég man eftir því 
þegar þeir voru með Mörtu Louise á forsíðunni á Henne. Myndirnar 
voru guðdómlegar og ég bara varð að kaupa blaðið.63  
 

Blönduð miðlunarleið og tækninýjungar 
!
Tímarit eru í raun dæmi um blandaða miðlunarleið þar sem að myndræn framsetning 

og texti vinna saman – að halda því fram að innihald tímarita byggi á textanum einum 

er því alrangt. Líkt og í barnabókum, þar sem myndefni er oft fyrirferðamikill hluti af 

prentgripnum, og í raun fyrirferðameiri hluti en textinn oft á tíðum, fer fram 

myndlestur þar sem myndir spila oft aðalhlutverk frásagnarinnar. Heildstæð frásögn 

næst fram með því að tengja saman þessar tvær miðlunarleiðir. Þannig fer lestur 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
62 Sama heimild, bls. 150-151 
63 Sama heimild, bls. 150 [It matters. What appeals to you. It is a way of catching your eye. I think that 
when you stand there, in the store... you don’t want to be affected by those things, but I think you will 
be subconsciously. If there is a gorgeous front page and gorgeous pictures. I remember Henne had 
Princess Märtha Louise... Those pictures were so amazing. I just had to buy that (Hilde, 47, preschool 
teacher)] 

barnabóka fram á sama hátt og lestur kvennatímarita þar sem myndlestur gegnir stóru 

hlutverki. Á sama hátt má deila um þá nafngift sem stuðst er við þegar vísað er til 

myndefnis í bókum. Yfirleitt er talað um að bækur og tímarit séu myndskreyttir 

miðlar en hugtakið virðist þó á undanförnum árum hafa tekið breytingum. Orðið 

skraut virkar ef til vill svolítið ómerkilegt og léttvægt þegar litið er til þess hversu 

mikilvægu hlutverki myndefni gegnir. Hugtakið myndlýsing hefur ekki enn náð að 

festa sig í sessi en með því er reynt að beina sjónum að mikilvægu hlutverki 

myndefnisins. Það gegnir ekki hlutverki uppfyllingarefnis heldur er það upplýsandi 

rétt eins og textinn sjálfur og segir sögu. Eins má segja að myndefnið bæti oft á tíðum 

við textann, það er, dýpki skilning og skilgreini betur hvað átt er við í textanum.64 

Svo virðist sem að myndefni og myndræn miðlun sé að verða sífellt 

mikilvægari þegar kemur að fjölmiðlun og samfélagsmiðlum. Tilhneigingin hefur 

verið sú að textinn verður sífellt minni og myndirnar sífellt fyrirferðameiri. Facebook, 

Twitter, Google+, Tumblr, Instagram og Pinterest eru allt miðlar sem fólk um víða 

veröld notast við á hverjum degi, oft á dag. Sjónræn miðlun er þannig allt í kringum 

okkur án þess að við þurfum að opna dagblað, kveikja á sjónvarpinu eða stíga inn í 

kvikmyndahús. Samfélagsmiðlarnir hafa í raun og veru tekið við af hinum 

hefðbundnu fjölmiðlum eins og við þekkjum þá ekki síst fyrir tilstuðlan internetsins. 

Ef til vill má líka leggja það að jöfnu að farsímarnir og smáskilaboðaþjónustan sem 

símafyrirtækin hafa boðið upp á síðustu 15-20 ár eða svo hafi haft bein áhrif á það 

hvernig samfélagsmiðlarnir eru sniðnir. Báðir miðlarnir, Twitter og Facebook, 

styðjast til að mynda við takmarkaðan textafjölda þegar um stöðuuppfærslur er að 

ræða. Stöðuuppfærslur eru gjarnan gerðar á farsíma, snjallsíma svokölluðum sem er 

eins konar afkvæmi farsíma og tölvu. Mikill hluti af notkun samfélagsmiðla er bundin 

við snjallsíma en þar er einnig vinsælt að hlaða niður alls kyns öppum eða 

smáforritum sem þjóna þeim tilgangi að skemmta, fræða eða létta fólki lífið á 

einhvern hátt. Flest þeirra búa yfir samfélagstengingu, það er að segja, gera notendum 

sínum kleift að sjá hvort að „vinir“ þeirra á samfélagsmiðlunum eru að aðhafast á 

sama vettvangi. Þannig verður til stórt net af félagslegri tengingu sem virkar í senn 

sem gríðarmikil upplýsingaveita.  

!

64 Garmur. Vefur um myndlestur.  

Hraði samfélagsins og rafrænir miðlar 
!
Kanadíski fjölmiðlafræðingurinn, Marshall McLuhan, vildi meina að hraði 

samfélagsins yrði sífellt meiri og að það væri miðillinn sjálfur sem hefði mestu áhrif á 

fólk en ekki innihald þeirra. McLuhan gekkst undir nafninu spámaður 

rafvæðingarinnar en hann spáði fyrir um tilkomu veraldarvefsins um þrjátíu árum 

áður en hann fór í loftið. Í lok sjöunda áratugarins kom hann fram með 

byltingarkenndar kenningar er vörðuðu framtíð samskiptamáta fólks og 

upplýsingamiðlun.65 

 McLuhan setti fram fullyrðinguna um að miðillinn væri í raun 

skilaboðin (e. the medium is the message) en ekki innihald miðilsins eins og hinn 

almenni skilningur væri. Miðlar skiptust í tvo flokka, heita eða kalda, eftir því hversu 

mikillar þátttöku þeir krefðust af notendum sínum. Útvarp er dæmi um heitan miðil 

þar sem hann krefst þess eins að fólk hlusti á það sem útvarpað er hverju sinni og noti 

þar með aðeins eitt af skilningarvitunum, heyrn, til þess að „vinna úr skilaboðunum“. 

Þannig útilokar útvarpið þátttöku notandans.  Að sama skapi er sjónvarp dæmi um 

kaldan miðil þar sem það krefst fullrar þátttöku notenda. Áhorfandinn þarf að vinna úr 

ógrynni upplýsinga sem dynja á honum og notar þar með fleiri en eitt skilningarvit 

við úrvinnsluna. Skynjunin er því margbrotin og byggir á því að áhorfandinn „bæti 

við“ það sem fyrir framan hann er – léleg skerpa og þess háttar verður þess valdandi 

að áhorfandinn verður skuldbundinn miðlinum og skilaboðin síast inn í hann í 

gegnum einhvers konar víxlverkunaráhrif þar sem að áhorfandinn verður að miðlinum 

og öfugt.66  

 Samkvæmt McLuhan eru allir miðlar framlenging af manninum líkt og 

fatnaður er framlenging af húðinni. Miðlar móta manninn og umhverfi hans. Sem 

framlenging verkar miðillinn eins og nýtt líffæri sem miðtaugakerfið reynir af öllum 

mætti að bola í burtu vegna þess að það er virkar sem utanaðkomandi ógn við allt sem 

við þekkjum og erum meðvituð um. Á sama tíma skynjum við ekki til fulls þær 

byltingarkenndu breytingar sem samfélagið gengur í gegnum fyrr en löngu eftir að 
!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
65 Þröstur Helgason: „Marshall McLuhan - boðberi heimsþorpsins“. Lesbók Morgunblaðsins. 9. mars, 
2002. Slóðin er: http://www.mbl.is/greinasafn/grein/656266/. Sótt 20. nóvember, 2013 
66 „Essay: The Playboy Interview: Marshall McLuhan“. Next Nature. 24. desember, 2009. Slóðin 
er: http://www.nextnature.net/2009/12/the-playboy-interview-marshall-mcluhan/. Sótt 10. 
desember, 2013 

þær eru afstaðnar. Í stað þess drögum við upp glansmynd af fortíðinni, fegrum hana 

og setjum á stall sem listform eða upphefjum menningarlegt gildi hennar.67 Þessar 

kenningar McLuhan ríma við kenningar franska heimspekingsins Jean Baudrillard um 

ofurraunveruleikann þar sem tæknin hefur fært manninn inn í eins konar andlegt 

tómarúm þar sem þar sem eftirlíkingar raunveruleikans eru orðnar fyrirferðameiri en 

raunveruleikinn sjálfur. McLuhan lítur þó ekki á byltinguna sjálfa sem vandamál 

heldur frekar umskiptin sjálf sem eiga sér stað frá einni menningu til annarrar.68 Um 

prentmiðilinn hefur McLuhan sagt að fólk lesi í rauninni ekki dagblöð heldur 

„demdir“ sér í þau á hverjum morgni líkt og það demdir sér í heitt bað. Þannig er 

prentmiðillinn órjúfanlegur partur af amstri hversdagsins hvort sem um raunverulegan 

lestur er að ræða eða ekki. Innihaldið víkur þannig fyrir miðlinum sjálfum. Þetta er 

hliðstæða við það sem Ytre-Arne kemst að með viðtalsrannsókn sinni.69 

Framtíð prentmiðilsins 
!
Eftir því sem meira er lagt í miðilinn virðist gildi prentgriparins einnig aukast. Því 

meir sem tímaritið líkist bók, því minni líkur er á því að því verði fleygt. Fólk staflar 

tímaritum á áberandi stað á heimilum sínum, hefur þau uppi við þannig að þau eru 

sjáanleg og verða að einhvers konar punti eða jafnvel stofustássi, hluti af 

varfærnislega uppröðuðum innanstokksmunum. Þannig taka tímaritin á sig eiginleika 

svokallaðra sófaborðsbóka (e. coffee table book) sem endurspegla smekk, gildismat 

og þann mann sem eigandinn hefur að geyma – eða að minnsta kosti þann mann sem 

hann vill að aðrir álíta að hann geymi. Sófaborðsbókin er skilgreind af orðabanka 

íslenskrar málstöðvar sem: „harðspjaldabók í yfirstærð, oft myndabók, ætluð til 

flettingar á sófaborði, þar sem hún er skoðuð með gestum“.70 Þegar um ræðir 

velheppnaða hönnun á bók eða tímariti tekur prentgripurinn á sig einhvers konar æðra 

form, verður eins og fallegur munur sem gaman er að hafa í kringum sig, veitir manni 

innblástur og setur í gang umræður þegar gesti ber að garði.  

 Rafbækur og vefútgáfa virðast hafa þau áhrif að meira er lagt upp úr því 

sem prentað. Í lokaritgerð Sigurlaugar Helgu Teitsdóttir, Að marka sér sérstöðu - 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
67 Sama heimild 
68 Jean Baudrillard: Frá eftirlíkingu til eyðimerkur. Ritstjóri: Geir Svansson. Bjartur, 
Reykjavíkurakademían. Reykjavík, 2000, bls. 6 
69 „Essay: The Playboy Interview: Marshall McLuhan“. Next Nature. 24. desember, 2009 
70 Orðabanki íslenskrar málstöðvar. Slóðin er: 
http://ordabanki.hi.is/wordbank/terminfo?idTerm=524887&FirstResult=0&mainlanguage=IS. Sótt 24. 
júlí, 2013 

litlar og sérhæfðar bókaútgáfur, vill Hörður Lárusson, grafískur hönnuður, meina að 

rafbókaútgáfan hafi tekið við af prentuðum bókum. Að sama skapi leggur hann 

áherslu á mikilvægi hönnunar og það að hönnun selur og vísar þar með í erlenda 

bókaútgáfu sem seldi þrisvar sinnum meira af prentuðu eintaki af skáldsögu en af 

sömu bók í rafbókarformi. Ástæðan var einfaldlega sú að bókin, sem mikið var lagt í, 

var orðin að vönduðum og eigulegum grip sem fólk vildi komast yfir. Fólk skynjar að 

um meira en hefðbundna útgáfu er að ræða þegar bókin er kominn í veglegri búning. 

Um ákveðinn virðisauka er því að ræða þegar bókahönnunin er sett í forgrunn.71  

 Á meðan að skáldsögur og bækur fræðilegs eðlis eru í auknum mæli 

gefnar út á rafrænu formi virðist þróunin vera sú að bækur sem eru myndrænar í eðli 

sínu, bækur um list, hönnun, arkitektúr og svo framvegis, haldi áfram að koma út á 

pappír.   

 
Bókaútgáfa og hönnun hefur tekið miklum breytingum á 
undanförnum árum og áratugum. Svokallaðar kaffiborðsbækur um 
eitthvert tiltekið einskorðað efni (oftar en ekki hönnunartengt) hafa 
aldrei verið vinsælli. Þessar bækur eru oft fullar af myndum og 
segja má að textinn styðji myndirnar, þannig að þær eru eins og 
sjónrænt ferðalag um einhvern ákveðinn stað til að mynda eða 
afmarkað efni. Við gerð bóka sem þessara er hlutverk hönnuðarins 
mikið, áferð og útlit mynda, áferð pappírs og gerð, uppsetning 
blaðsíðunnar og texta spila í þessum bókum stórt hlutverk. Þessar 
bækur eru hannaðar af hönnuðum um hönnun fyrir hönnuði eða 
hönnunarþenkjandi almenning.72 

 

Eftir því sem áherslan á hið myndræna eykst virðist prentmiðillinn sem slíkur taka á 

sig eiginleika listaverks. Gott dæmi um það eru svokölluð bókverk þar sem eru 

myndverk í formi bóka, oft gefin út í takmörkuðu, númeruðu upplagi. Í bókverkum er 

reynt að fanga inntak myndverka þar sem kjarni verksins lifir lengur en í sýningarsal. 

Um er að ræða sama verk í öðrum miðli. Um gjörólíka miðla er að ræða en miðlun 

bókverksins býður ekki síst upp á hugvitslega úrvinnslu þar sem reynir á hæfni 

grafísks hönnunar er kemur að uppsetningu á myndefni og texta. Tímaritið Endemi er 

gott dæmi um þessa nálgun en miðillinn er í senn tímarit og gallerí í tvívíðu formi. Í 

71 Sigurlaug Helga Teitsdóttir: Að marka sér sérstöðu - litlar og sérhæfðar bókaútgáfur. Ritgerð til 
MA-prófs. Íslensku- og menningardeild. Hagnýt ritstjórn og útgáfa. Háskóli Íslands. Reykjavík, 2012.  
72 „Hafa skal það sem betur er hannað“. 2. júlí, 2006. Mbl.is. Greinasafn.  
Slóðin er: http://www.mbl.is/greinasafn/grein/1090837/. Sótt 25. júlí, 2013 

tímaritinu gefst íslenskum myndlistarmönnum tækifæri á að sýna verk sín sem eru 

sérstaklega unnin fyrir hvert tölublað. Endemi leggur áherslu á sjónræna nálgun, 

„einstakan efnivið og gæðaútgáfu í fallegu prenti og stóru broti“.73  

 Ljóst er að prentmiðillinn á undir höggi að sækja en það þarf ekki að 

þýða að hann muni alfarið leggjast af. Það má ef til vill líta svo á að um þessar mundir 

gangi hann í gegnum endurnýjun lífdaga. Með tilkomu rafrænnar útgáfu er það 

myndræna miðlunin sem virðist helst ætla að halda dampi. Bækur og tímarit á prenti 

eru í síauknum mæli farnar að vaxa í áttina að því að verða að safngripum, einhverju 

sem samþættir listræna nálgun og vandað prentverk. Þá má alltaf að sjálfsögðu spyrja 

sig að því hvort um eiginlegt listaverk er að ræða eða einfaldlega fjöldaframleiddan 

prentmiðil. Lóa Auðunsdóttir, vöruhönnuður, leggur áherslu á vandaða bókahönnun 

og telur að markaðsráðandi öfl og einsleitt útlit eigi að víkja fyrir tilraunakenndari og 

hugvitssamlegri nálgun: „Bækur eru tímalausar og fallegar, vel hannaðar bækur gætu 

orðið gersemar í framtíðinni.“74  

 Sú þróun sem á sér stað innan bókaútgáfu á sér einnig hliðstæðu þegar 

kemur að tímaritsmiðlinum sem í auknum mæli er farinn að taka á sig bókarform. 

Danska kvennatímaritið Costume var í formi svokallaðrar tískubókar síðastliðinn 

september, það er, tímaritið var bundið inn í harðspjöld. Um er að ræða sérstaka 

safnaraútgáfu (e. collector´s edition) og því er tímaritið veglegra en gengur og gerist. 

Sífellt algengara er að reka augun í þess háttar útgáfur þegar kemur að tímaritum. 

73 Endemi. Magazine on Visual Arts in Iceland. „Um endemi.“ 
Slóðin er: http://endemi.is/about-endemi/. Sótt 9. janúar, 2012 
74 „Hafa skal það sem betur er hannað“. 2. júlí, 2006. Mbl.is. Greinasafn.  

3. kafli. Viðtalsrannsókn 
 
Afleiddur spurningarlisti (e. reader-guided) varpar ef til vill ekki ljósi á 

fagurfræðilega upplifun lesenda eins og ætla mætti. Þess vegna fór ég hina leiðina og 

gaf ég mér það fyrirfram, nokkurn veginn, að fagurfræði og myndræn framsetning 

kvennatímarita, hafi yfir að bera ákveðið aðdráttarafl sem, ekki síður en innihald í 

textaformi - góð blaðamennska og svo framvegis - verði þess valdandi að fólk hrífist 

af, og kaupi, ákveðna titla. Eins ákvað ég að taka viðtal við innanbúðarfólk sem hefur 

víðtæka reynslu af fjölmiðlun og mikla innsýn inn í hugarheim lesenda. Þau eiga það 

öll sameiginlegt að hafa mjög sterkar skoðanir á tímaritsmiðlinum, þróun hans og 

framtíð. 

 Á tímabilinu 19. júlí - 16. ágúst árið 2013 mælti ég mér mót við fólk 

sem á það sameiginlegt að starfa eða hafa starfað á kvennatímariti og lagði fyrir það 

spurningar. Þau eru: Þóra Tómasdóttir, ritstjóri Nýs lífs, Linda Guðlaugsdóttir, 

yfirhönnuður tímarita hjá útgáfufélaginu Birtíngi, Jóhanna Björg Christensen, ritstjóri 

og grafískur hönnuður Nude Magazine og Jón Magnússon, grafískur hönnuður. Jón 

hefur starfað sem grafískur hönnuður og listrænn stjórnandi fyrir tímarit frá árinu 

1990. Meðal annars starfaði hann fyrir danska útgáfufélagið Benjamin yfir sjö ára 

tímabil og og á þeim tíma voru stofnaðir tíu nýir titlar, meðal annars kvennatímaritin 

Woman og Costume. Auk þessa starfaði hann um skeið fyrir Birtíng við að 

endurhanna blöð útgáfunnar. Einnig fékk ég ritstjóra danska kvennatímaritsins 

Eurowoman, Anne Lose, til þess að svara tveimur spurningum af spurningarlistanum 

mínum en vegna anna sá hún sér ekki fært um að svara fleirum. Spurningarlistinn 

samanstóð af 25 spurningum og var misjafnt hvaða spurningum þessir fimm 

einstaklingar fengu úthlutað. Sumar voru meira ritstjórnarlegs eðlis og beindust þær 

þá helst að Þóru og Jóhönnu á meðan aðrar áttu einkum við prentmiðil en ekki 

vefmiðil eins og Nude Magazine.  

 Það má segja að viðmælendur mínir hafi í grófum dráttum verið á 

svipaðri línu þegar kom að áherslum er vörðuðu myndræna framsetningu, mikilvægi 

hennar og gildi. Rannsóknin varðaði þó ekki aðeins sjónrænt aðdráttarafl 

kvennatímarita og mikilvægi þess heldur einnig tækni, internetið og nýja 

miðlunarleiðir. Ritstjórarnir Þóra og Jóhanna eru til dæmis á öndverðum meiði þegar 

kemur að því að spá fyrir um hvort að vefmiðillinn eigi alfarið eftir að taka við af 

prentmiðlinum þar sem að Þóra lítur á vefmiðla sem viðbót við tímarit á prenti en að 



! 28!

vefmiðillinn muni ekki koma í staðinn fyrir prentmiðilinn. Jóhanna vísar í einhvers 

konar viðhorfsbreytingu þar sem meirihluti efnis sem í dag er prentað færist yfir á 

vefinn á meðan að sérstakar útgáfur verði gefnar út á prenti. Um er að ræða eigulega 

gripi sem hægt er að safna og mikið er lagt í, meira en gengur og gerist í dag. Nýtnin 

verður þannig betri þegar litið er til umhverfissjónarmiða og sóunnar á pappír, bleki 

og þess háttar.  

 Jón Magnússon og Jóhanna eru bæði á því að aukinn hraði einkenni 

fjölmiðlun í dag. Ákveðinnar kynslóðarbreytingar gæti í þessum efnum þar sem að 

unga kynslóðin og jafnvel kynslóðin þar á undan sé sjónvarpskynslóð og geti illa 

einbeitt sér að lestri á netinu. Eins krefst lestur lengri greina á netinu þess að maður 

rýni inn í tölvuskjáinn sem reynist oft vera mjög þreytandi fyrir augun. Hraðinn virkar 

einnig þannig að þú vilt fá efnið í hendurnar strax. 

 Svo virðist vera sem að netið hafi ekki einungis áhrif á það hvernig 

prentmiðillinn er lesinn heldur einnig hefur fólk minni tíma aflögu fyrir prentmiðlana 

en áður. Þeir mæta á einhvern hátt afgangi þegar kemur að því að slappa af eftir 

annasaman dag þar sem netmiðlar hafa þegar verið skannaðir eða lesnir yfir daginn. 

Eða eins og Jóhanna segir:  

 

Ég man hvað ég var miklu spenntari að fá blöðin í hendurnar áður 
en í dag finnst mér erfitt að finna tíma til þess að lesa þau. Ég er 
kannski að standa í því að ferja tímaritin á milli skrifstofunnar og 
heimilisins og næ samt aldrei að lesa þau. Ég er einfaldlega meira á 
netinu. Dagsdaglega tekur fólk sér kannski fimm mínútna pásu í 
vinnunni á netinu en fer ekki beint út í það að handleika eitthvað 
blað.75  

 

Varðandi uppsetningu tímaritanna voru viðmælendur mínir sammála um að textinn 

væri í miklum mæli orðinn knappari en áður og meiri áhersla væri lögð á stílhreinna 

útlit þar sem loftar vel um myndir og texta. Þegar kemur að burðarviðtölum Nýs lífs er 

textinn eðilega meiri en þó hefur verið dregið úr umfangi hans, minna er um beinar 

tilvitnanir og þess háttar þegar flett er í gegnum tímaritin en áður. Vefmiðlar hafa í 

þessu samhengi haft mikil áhrif á framsetningu prentmiðlanna. Þó er markmið 

ritstjóra Nýs lífs að aðgreina sig frá netinu, að stefna að því að vera hálftíma lestur en 

ekki fjögurra mínútna lestur eins og tíðkast með netmiðla. Jóhanna talar um að 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!

mínímalískari uppsetningu, minni texta og aukið flæði á milli texta og mynda. Þegar 

um er að ræða opnur þar sem textinn nær yfir báðar heilsíður virkar slíkt fráhrindandi 

og yfirþyrmandi á lesendur sem eru fljótir að fletta yfir á næstu opnu. Jón rekur 

upphaf þessara breytinga til Mtv kynslóðarinnar þar sem hraðinn er einkennandi og 

greinar eru í formi tíu fyrirsagna sem eru vel afmarkaðar frá öðrum hluta blaðsins 

með notkun ramma og lita. Þannig er auðvelt að detta inn og út úr greinum og finna 

eitthvað sem höfðar til manns. 

 Framboðið af útgefnu efni netinu heldur áfram að aukast á meðan að 

útgáfa á prenti minnkar. Ritstjóri Nýs lífs bendir þó á að aukning sé í sölu á 

lífsstílsblöðum úti í heimi á meðan að dagblöð fari í auknum mæli inn á netið. Einnig 

lifa bækur enn góðu lífi. Linda bendir á að áþreifanlegur eiginleiki prentmiðilsins sé 

eitthvað sem fólk sæki enn eftir. 

Niðurlag 
!
Það má segja að fjölmiðlar gegni mun stærra hlutverki í lífi fólks en það gerir sér 

grein fyrir. Notkun fjölmiðla er samofin daglegri rútínu en það má segja að McLuhan 

hafi hitt naglann á höfuðið þegar hann sagði að það væri miðillinn væri í raun 

skilaboðin en ekki innihald miðilsins. Flestir þeirra fræðimanna sem ég hef vitnað í 

eru sammála um að lesendur kvennatímarita séu virkir viðtakendur en stríðir það gegn 

eldri rannsóknum er gerðar hafa verið á kvennatímaritum þar sem þau eru álitin 

varhugaverð þar sem lesendur éti upp allt það sem fyrir þeim er haft.  

 Lesendur kvennatímarita virðast að sama skapi ekki vera meðvitaðir um 

mikilvægi myndmáls - þeir álita það vera aukaatriði þegar kemur að gæðum þar sem 

textinn ber höfuð og herðar yfir aðra þætti miðlunarinnar. Samt sem áður lifum við og 

hrærumst í einkar myndrænu samfélagi þar sem augað verður fyrir miklu áreiti dag 

hvern og þarf að vinna úr ógrynni upplýsinga sem berast okkur í gegnum myndræna 

framsetningu. Í þessu samhengi gegnir hönnun mikilvægu hlutverki og má leiða líkur 

að því að hönnun muni gegna sífellt mikilvægara hlutverki í náinni framtíð. Hin 

margtuggða staðhæfing „Ekki dæma bók af kápunni“ svarar ekki lengur kröfum 

tímans og má segja sem svo að að sú nálgun að dæma bók af kápunni sé einmitt sú 

þróun sem við munum í síauknum mæli horfa til. Viðmælendurnir í viðtalsrannsókn 

minni virðast allir vera sammála um gríðarlegt mikilvægi vandaðrar myndrænnar 

miðlunar. Aukin áhersla á viðtalsgreiningu í rannsóknum er varðar kvennatímarit og 

svör viðmælenda virðast einnig styðja þá tilgátu mína að myndræn framsetning hafi í 

raun mikil áhrif á lesendur kvennatímarita þó svo virðist ekki liggja í augum uppi.  

 Svo virðist vera sem að við lifum á tímum mikilla sviptinga þegar 

kemur að útgáfu, hvort sem um ræðir bókaútgáfu eða tímaritaútgáfu. Tími prentsins 

virðist vera liðinn ef marka má kenningar McLuhan og tími hinnar rafrænu miðlunar 

runninn upp. Hér á landi hefur þróunin verið fremur hæg þegar kemur að útgáfu á 

netinu en má segja að síðastliðið ár hafi markast af mikilli uppsveiflu í netútgáfu. 

Minni áhersla á hið ritaða mál í vefnum virðist hafa þá þróun í för með sér að 

myndrænir eiginleikar vefmiðla skipta sífellt meira máli.  

Viðauki I 
 

Viðtalsrannsókn 
 

1) Hvað finnst þér um eftirfarandi staðhæfingu: 

„Myndefni í vestrænni menningu hefur veika stöðu gagnvart orðinu. Hið 
almenna viðhorf er að myndin sé eitthvað augljóst og yfirborðslegt meðan 
orðið er flókið, margrætt og krefjist lesturs. Þó eru líka til máltæki sem 
segja að myndir segi meira en þúsund orð og að sjón sé sögu ríkari. [...] 
Það viðhorf að myndir séu ‘augljósar’ eða ‘yfirborðskenndar' getur ekki 
verið rétt, myndir eru merkingarbærir textar og krefjast lesturs jafnmikið 
og orð.“ 
 
L: Já, ég er í rauninni sammála varðandi það að myndir krefjist lesturs og 
að það sé meira í þeim en virðist vera við fyrstu sýn. Að því leytinu til er 
ég alveg sammála. Það er alls ekki léttvægt hvaða myndefni er valið við 
greinar því að myndir er það sem dregur fólk að því að lesa innihaldið 
[textann], svona eitt af því fyrsta. Þannig að mér finnst það skipta miklu 
máli.   
 
Þ: Tilhneigingin er að gera augljósar myndir eftir fyrirframgefnum 
forsendum en þegar myndir berast okkur eða við náum myndum sem hafa 
eitthvað umfram hið augljósa þá eru það myndirnar sem vekja mestu 
athyglina. Ég get til dæmis staðhæft að þær myndir sem okkur hafa borist 
sem hafa innihaldið einhverja sögu - það eru þær myndir sem hafa vakið 
hvað mesta athygli á forsíðu Nýs lífs. Ég get nefnt tvö dæmi máli mínu til 
stuðnings, annars vegar er um að ræða forsíðu sem Þóra Arnórsdóttir 
prýddi sem samanstóð af óvenjulegri, „off beat“ ljósmynd sem sagði 
ótrúlega margt. 76  Hins vegar er um að ræða forsíðu með Bjarna 
Benediktsyni.77 Við höfum líka verið með ljósmyndaþætti sem segja sögur 
en lesendur eru oft mjög þakklátir í garð þeirra, viðbrögð við þeim eru 
góð og mér finnst slík miðlun oft meira spennandi þegar kemur að 
blaðamennsku. Augljósar myndir sem passa inn í formattið sem við erum 
vön að lesa eru ekki eftirminnilegar. Við lærum að lesa myndir og ef við 
erum að vinna með ákveðið formatt eins og tískublöð þá er 
myndbyggingin algjörlega niðurnegld. Við vitum hvernig á að búa til 
forsíðu og við nýtum okkur þá vitneskju og gerum það eftir ákveðinni 
formúlu. Þetta er bara „genre“ eða viss tegund tímaritaútgáfu og á sama 
tíma er þetta klisja sem virkar. Við notum þessa klisju óspart en á sama 
tíma sækjumst við einnig eftir hinu óhefðbundna sem á einhvern 
ófyrirsjáanlegan hátt brýtur reglurnar og kemur okkur þannig á óvart. 
Forsíðan sem Bjarni Ben var framan á bjó yfir ákveðnum „x- factor“. 
Þetta er náttúrulega umdeildur maður og þau orð sem hann lét falla 
hjálpuðu til við að ýta undir þá athygli sem myndin fékk en þegar öllu er á 
botninn hvolft má segja að ljósmyndin hafi vakið athygli en ekki orðin. 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
76 Sjá viðauka III 
77 Sama 

Hann kemur fyrir framan á Nýju lífi og segist vera tilbúinn í 
forsætisráðherrastólinn og hann hallar sér aftur og glottir út í loftið, 
kannski undir einhverjum kringumstæðum, á mjög sjarmerandi hátt. Aðrir 
hins vegar sáu myndina í öðru ljósi þar sem Bjarni þótti ef til vill 
hrokafullur eða eitthvað slíkt. Þessi mynd fór um eins og eldur í sinu á 
netinu, henni var deilt mörg hundruð sinnum, ef ekki þúsund sinnum. Það 
sama var uppi á teningnum með Þóru Arnórsdóttur. Femínistar hnipptu í 
hana á annan hátt en Bjarna. Þeir túlkuðu það sem svo að þarna væri 
karlmaður að setjast í kvenmannsstöðu, í kvenlægri stellingu, þar sem 
hann er afslappaður, hallar sér aftur og brosir, en ef einhver stelpa eða 
kona myndi gera það þá er ekki víst að það myndi vekja jafnmikla athygli. 
Fullt af karlmönnum hafa prýtt forsíðu þessa blaðs, Baltasar Kormákur, 
Garðar Thor Cortes, Ólafur Darri, en það hefur aldrei stuðað áður. 
Bjarni Ben hefur allt aðra stöðu, hann er rosalega umdeildur maður, en 
ljósmyndin var á einhvern hátt óvenjuleg fyrir margar sakir. Það má 
greina hana í bak og fyrir en ég vil meina að það hafi verið tilviljanir sem 
réðu því að þetta augnablik varð að því sem það varð. Það var 
ljósmyndin, með hjálp umbrotsins og textans, sem skildi eitthvað eftir. 
Ljósmyndi sagði óvenjulega sögu. 
 
J: Mér finnst myndir jafnmikilvægar og texti. Það hefur breyst svolítið 
hvernig fólk upplifir heiminn og hvernig það notar miðla. Það er minni 
lestur en á sama tíma er líka miklu meira af upplýsingum til staðar. Þú 
þarft að komast yfir svo miklu, miklu meira. Þú ferð ekki bara á Moggann 
og Rúv. Mogginn var til dæmis lengi vel alveg sér á báti á netinu og það 
er ekki það langt síðan. Þannig að í dag ertu með allt internetið og hefur 
aðgang að nánast öllu þannig að maður þarf að fá allt í hnitmiðaðri 
útgáfu. Í þessu tilliti skipta myndir rosalega miklu máli auk þess sem að 
þær fanga athygli manns. Texti á netinu grípur fólk ekki. Ekki nema 
kannski í formi fyrirsagna. Fyrirsagnir og myndir, það er þetta tvennt sem 
dregur þig inn, það sem fær þig til þess að lesa textann. Ef framsetningin 
er ekki nógu spennandi þá lestu ekki textann og missir þá kannski af 
einhverju bitastæðu. Við sjáum það sjálf að þegar við erum að setja inn 
efni á bloggið okkar, því styttri sem textinn er, því meiri viðbrögð fáum 
við. Þannig að ef að textinn er stuttur og maður þarf ekki að skruna of 
langt niður síðuna til að komast í „like“ takkann þá líkar miklu fleirum 
við greinina. Við notum einnig samfélagsmiðilinn Instagram sem er 
vettvangur þar sem fólk hefur samskipti nær einungis í gegnum myndir. 
Stundum fylgir eitthvað smá „tagline“ undir myndunum og það virkar 
rosalega vel fyrir okkur. En að sama skapi detturðu alltaf aftur í textann 
því myndir einar og sér eru ekki nóg, þú vilt vita meir ef að efnið er 
spennandi. Almennt séð er fólk líka að færast meira yfir á þetta plan, 
yngra fólk getur síður einbeitt sér að lestri greina á netinu, athyglisgáfan 
þeirra býður einfaldlega ekki upp á það. Maður er svo fljótur að fletta eða 
fara eitthvað áfram því það eru svo margir möguleikar í boði. Það er 
mikið af auglýsingum á netinu þannig að áreitið er mikið. Við á Íslandi 
erum samt að miklu leyti laus við þetta áreiti í umhverfi okkar, þegar 
maður til dæmis fer til New York þá er þetta alls staðar. Greinar verða að 
standa út og þær verða að innihalda myndir.  

JM: Ég held að lesturinn sé að víkja í auknum mæli. Það er ekki spurning. 
Það eru myndirnar sem eru ríkjandi. Að hluta til má rekja það til MTV 
kynslóðarinnar þar sem þessi mikli hraði er einkennandi. Fólk býr ekki 
yfir þolinmæði til þess að slaka á yfir góðri grein. Blöðin reka sjálf 
rannsóknir mánaðarlega þar sem hópur af fólki er valinn inn af tilviljun, 
samt sem áður bundið aldri og öðru. Þetta fólk er fengið til þess að fletta 
blöðunum og tjá sig um þau. Þar kemur fram hvað þau hafa áhuga á og 
hvað grípur þau. Þannig eru blöðin svolítið sniðin eftir óskum 
lesendanna. Tilhneigingin hefur verið fleiri myndir og minni texti. Fólk 
nennir ekki að lesa textann. En það eru náttúrulega undantekningar á því 
eins og öllu öðru. En hraðinn verður meiri og meiri. Til dæmis 
samfélagsmiðillinn Twitter, þú hefur 170 stafi til þess að segja eitthvað 
um eitthvað. Sama á við um Facebook og stöðuuppfærslur þar. 
Orðafjöldinn er takmarkaður og miðillinn sjálfur stílar meira inn á 
myndir en orð. Þú hefur alltaf takmarkaðra svigrúm til þess að ná athygli 
fólks. Ef þú ferð á netið og ert að lesa veftímarit eða eitthvað slíkt sem er 
bara gefið út á netinu þáverður greinin eða efnið sem birtist í textaformi 
að vera nógu fjandi áhugaverð svo að maður gefi sér tíma til þess að rýna 
inn í skjáinn og lesa eitthvað sem er í stærri upplausn en A4. Fréttir á 
fréttamiðlum á netinu samanstanda af sex málsgreinum eða jafnvel 
minna. Ég byrja að starfa sem grafískur hönnuður fyrir prentmiðla árið 
´94 þegar netið var í rauninni ekki komið á markaðinn ef svo má að orði 
komast. Þá var um að ræða langar greinar og mjög takmarkað magn af 
myndum. Á þeim tíma var sett spurningarmerki við það að hafa stórar 
myndir aðgengilegar. Vandamálið við vefinn hefur alltaf verið það 
hvernig hægt sé að markaðssetja hann og búa til peninga úr honum. 
Facebook er komið með mjög fína lausn en tíma tímaritin og blöðin 
höluðu inn svo rosalega peningar áður en vefurinn kom til sögunnar. Þá 
var engin sem trúði á að að vefurinn gæti staðið undir sér sjálfur, hvað þá 
búið til peninga. En það er allt saman að koma til.  
 

2) Hversu mikilvægu hlutverki gegnir myndræn miðlun þegar kemur að 
tímaritaútgáfu?   
 
L: Það er mjög misjafnt, sum tímarit gjörsamlega lifa á myndunum og 
segja sögu eingöngu í gegnum myndir. Það verða að vera fallegar myndir 
í sérhæfðari tímaritum en þegar kemur að útgáfu slíkra tímarita er meira 
en helmingurinn sem ratar ekki í blaðið. Á endanum verður maður alltaf 
að velja út frá fagurfræðinni eða að minnsta kosti út frá því að myndefnið 
styðji við greinina. Greinar sem eru illa myndskreyttar eru alveg 
skelfilegar. Í allri tímaritaútgáfu leggja menn sig fram um að hafa 
myndskreytingarnar sem bestar. Yfir heildina litið gegnir myndræn 
miðlun mjög mikilvægu hlutverki í tímaritaútgáfu.  
 
Þ: Ég myndi segja að það væri meira en helmingurinn. Við leggjum 
rosalega mikið upp úr því að ná góðum ljósmyndum og við reynum að 
nálgast myndir sem hafa verið teknar áður fyrir eitthvað annað tilefni. 
Einu sinni var það þannig að það var ljósmyndadeild hérna og allt sem 

okkur langaði að gera byggðist á því að við sendum ljósmyndara héðan á 
vettvang, þannig virkar fjölmiðlun að mestu leyti. Við leitumst hins vegar 
við að nálgast fallegt efni sem fyrir er. Efni hefur verið hannað, 
ljósmyndað og sett fram af einhverjum öðrum tilgangi en að birta í 
glanstímariti. Það finnst mér eiginlega vera réttur endi til þess að nálgast 
ljósmyndir sem segja sögu. Auðvitað er þetta ekki á þeim plani sem við 
hefðum viljað. Við hefðum viljað vera með miklu, miklu betri myndir. 
 
J: Hún gegnir gríðarlega miklu hlutverki, það fer náttúrulega eftir því 
hvernig tímarit þetta er, ertu að skrifa um tísku, menningu eða fjármál? Í 
því samhengi skiptir það kannski ekki eins miklu máli en hjá okkur þá er 
þetta mjög myndrænt. Við erum að sýna fatnað og aðrar merkjavörur og 
reynum að gefa fólki ákveðna upplifun og jafnvel smá pásu frá 
hversdagsleikanum. Við erum að setja fram ákveðna ímynd og þá verðuru 
að geta stutt þá ímynd almennilega með notkun mynda. 
 
JM: Þegar um lengri texta er að ræða eru myndirnar notaðar til þess að 
draga þig áfram. Ef það er eitthvað í myndunum sem er áhugavert, 
segjum að verið sé að fjalla um stríðið í Sýrlandi, þá myndu góðar myndir 
draga lesandann áfram í textann. Þannig tengir maður myndir saman við 
textann en undir myndunum fylgja oft myndatextar sem vísa svo í sjálfan 
textann. Það er rosalega vinsælt hjá glamúrtímaritunum að setja upp tíu 
pör af skóm eða tíu snyrtivörur sem er svolítið eins og dægradvöl. Þér 
finnst gaman að renna yfir þannig greinar, þú kannski hneykslast á 
verðinu, sumt finnst þér spennandi og fær þig til þess að langa að kaupa - 
þetta er svona „window shopping“. Þarna eiga sér stað viss 
gluggainnkaup. Það er ákveðið slagorð til í þessum bransa sem segir: Við 
gerum blöðin fyrir lesendurna en ekki okkur sjálf. Það þýðir bara að þú 
ert alltaf að reyna að fullnægja þörfum lesendans. Ekki þínum þörfum eða 
áhugamálum. Segjum sem svo að þú hafir áhuga á ylræktun og það er 
enginn í lesendahópnum sem deilir því með þér. Þú sem blaðamaður þarft 
þá að skrifa um eitthvað sem höfðar til lesendanna. Og þessi blöð snúast 
svolítið um leita að því.  
 Textinn í sumum tímaritunum er mikill, ein opna getur virkað 
svolítið yfirþyrmandi, sérstaklega í ljósi þess að þar á undan eru nær 
einungis myndir. En að sama skapi er um að ræða eina og hálfa blaðsíðu 
af texta. Ekki meira en það. Þessi löngu textar eru oftast nær speglaðir á 
flennistórar myndir. Allir blaðamenn vilja að textinn sem þeir smíða sé 
lesinn en það er alltaf verið að skera. Myndræn miðlun er orðin mjög 
mikilvæg, það er meira af myndum en texta, það er alveg augljóst mál, þú 
þarft ekki að fletta nema einu blaði til þess að sjá það. Það er líka 
nauðsynlegt að styðja sig við myndefni þegar þú ætlar að leiða lesandann 
í gegnum greinina.  



! 35!

 Danska kvennatímaritið Costume er gefið út af forlaginu sem ég 
starfaði hjá. Tímaritið var sett á laggirnar þegar ég starfaði þarna úti. 
Takmarkið með tímaritaútgáfu er að selja. Það er aðalatriðið. Þeir eru 
stanslaust að láta sér detta í hug hvernig hægt er setja blaðið fram. Oft 
fylgja alls kyns aukablöð með. Það er rosalega mikið lagt upp úr 
tískuþáttum þar sem fatnaður er myndaður og settur á hvítan bakgrunn. 
Fatnaðar frá alls kyns merkjum er þannig settur saman og þar er 
markmiðið að fanga einhvern anda. Þarna er verið að þjónusta lesandann 
sem getur farið út í búð og keypt sér eitthvað í anda hausttískunnar. Þeir 
sem kaupa mest hafa áhuga á svona efni. Það að fylgjast með tískunni er 
dæmi um góðan smekk og tískan frá París og Mílanó er aðalatriðið. Það 
er að vissu leyti verið að ala fólk upp á hugmyndinni um hvað er rétt og 
hvað er rangt og hvað það á að kaupa. Tímaritin vísa oft í eitthvað sem þú 
getur keypt í H&M sem er jafnflott og eitthvað frá Armani sem kostar tíu 
sinnum meira. Þau vísa í nýjustu tísku er viðkemur förðun og hárgreiðslu. 
Glamúrtímaritin eru að selja þennan draum að þó þú sért 45 ára gömul 
þá geturðu litið vel út með því að nota dýr krem og klæða þig í flott föt.  
 

3) Hvaða hlutverki gegnir forsíða tímaritsins? Geturðu tengt beint 
slæma forsíðu við dræma sölu/dræman lestur (í tilviki netmiðilsins 
Nude Magazine)? 
 
L: Forsíðan er í 90-95% tilfella það sem selur blaðið. Hún er andlit þess 
sem við erum að setja fram og ef forsíðan er ekki áhugaverð þá er salan 
ekki góð. Það er helst í þeim blöðum sem eru gefins þar sem hægt er að 
gera tilraunir með forsíðuna en forsíðan skiptir öllu máli. Við höfum lent í 
því að það fór gölluð forsíða í prentun þannig að hún var grófari og í 
lélegri upplausn en henni var upphaflega ætlað. Því miður var of seint að 
bjarga henni og þetta varð að standa. Okkur fannst við merkja það á sölu 
að það vantaði eitthvað upp á, tærleikinn var ekki til staðar. Ég held að 
það séu aðallega myndirnar, ef að þær eru grípandi þá dregur það þig að 
tímaritinu og ef að það sem þú lest á forsíðunni höfðar til þín þá tekurðu 
ef til vill blaðið með þér heim. Það fyrsta sem dregur þig að er þó alltaf 
myndefnið. Svo forsíðufyrirsagnirnar. 
 
Þ: Ég myndi segja svona 90% eða meira. Forsíðan, sölulega, er allt og 
einhvern veginn virðist Nýtt líf lúta allt öðrum lögmálum heldur en 
Gestgjafinn, Hús og híbýli og önnur lífsstílstímarit sem ekki ganga út á að 
selja andlit. Við leggjum alltaf fram eitthvað andlit, „take it or leave it“, 
hérna er þessi manneskja að segja þetta. Fólk myndar sér undir eins 
skoðun á manneskjunni og í litlu samfélagi hafa allir skoðun á 
manneskjunni fyrirfram þannig að forsíðan er allt þegar kemur að 
sölunni. Jafnvel þó að við séum með áskrifendur, sem treysta blaðinu og 
vita að í því má finna greinar á ákveðnum kalíber, skiptir forsíðan 

ótrúlega miklu máli. Slæm forsíða er ekki endilega „ljót forsíða“, við 
höfum verið með brjálæðislega fallegar forsíður sem seljast ekki neitt, við 
höfum verið með heimsins þekktustu fyrirsætu á forsíðunni sem seldist 
ekki neitt, markhópurinn okkar sækist eftir sterkri sögu þannig að ef að 
sagan kemur fram á forsíðunni í formi fyrirsagna þá getur það bjargað 
„ljótri“ eða „óspennandi“ mynd og það hefur oft gerst. Myndræn miðlun 
er kannski ekki allt það er líka textinn framan á forsíðunni, ég get ekki 
sagt að ljósmyndin ein sé 90%, en textinn á forsíðunni í bland við 
myndina, það er þessi heild sem selur hvað mest.  
 
J: Hjá okkur skiptir hún ekki eins miklu máli og hjá prentuðum blöðum 
sem eru seld vegna þess að við þurfum í rauninni ekki að selja blaðið. En 
hún skiptir engu að síður máli og það er mikið lagt í hana. Hún þarf að 
vera grípandi og falleg og litirnir þurfa að virka saman sem og 
forsíðufyrirsagnirnar. En við þurfum ekki svo mikið að pæla í því hvort að 
forsíðan eigi eftir að selja viðkomandi tölublað.  
 
JM: Íhaldssemi er kannski eitthvað sem auðveldlega er hægt að tengja við 
lélegar forsíður. Forsíður sem hafa verið eins í tuttugu ár eru ekki góðar. 
Ef við tökum sem dæmi nýjasta tölublað Vikunnar þar sem sjá má 
andlitsmynd af miðaldra brosandi konu - þá er það eitthvað sem myndi 
aldrei rata á forsíðu glamúrtímaritanna.78 Dönsku blöðin eins og Cover 
og Eurowoman myndu aldrei birta svona mynd á forsíðunni. Hér sést í 
tennur konunnar þegar hún brosir og það er algjört tabú þegar kemur að 
forsíðumyndum því að tennur koma yfirleitt ekki vel út á mynd. Í 
tískutímaritunum er allt stíliserað niður í minnstu pixla. Allt er 
fótósjoppað og virkilega færir ljósmyndarar fengnir til þess að taka 
myndir. Ritstjóri Vikunnar er sennilega sama þegar kemur að þessari 
miklu útlitsáherslu, hún er ekki að eltast við þenna trend. Sagan skiptir 
hana meira máli heldur en útlitið. Þessi kona kæmi aldrei fram á forsíðu 
Vogue eða Elle eða á öðrum glamúrtímaritum. Skiptingin er alveg skýr. 
Lesendur tilheyra að sama skapi ákveðnum markhópi þar sem aldur og 
tekjur til dæmis er ákveðinn þáttur. Junior blöð sem ætluð eru fyrir 
sautján ára stelpur, það er strax farið að mata þær á því hvernig þær eiga 
að líta út, hvernig þær eiga að klæða sig og klippa á sér hárið og svo 
framvegis. Frægustu amerísku kvennatímaritin eru keypt af konum alveg 
upp í fertugt en það er aldurshópurinn sem kaupir mest. Þær eru að 
kaupa snyrtivörur, fatnað, húsbúnað og annað inn á heimilið. Það er 
athyglisvert að skoða til dæmis hvað er mest selda kvennablað í 
heiminum. Ég myndi giska á að það væri Elle en það er svona rótgróið 
tískublað, það er multi-national, það er, það er gefið út í mörgum löndum 
á nokkum tungumálum.  

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
78 Sama 

 Forsíðan er mikilvægasta síða blaðsins. Það er engin önnur síða 
mikilvægari en hún. Það er ákveðin formúla í gangi þegar kemur að 
forsíðum. Það er erfitt að alhæfa en ég myndi segja að 70-80% tímarita 
haldi sig við ákveðna formúlu þar sem stuðst er við æpandi fyrirsagnir, 
flotta píu sem er fræg og svo eitthvað sem tengist kynlífi. Fyrirsagnirnar á 
forsíðunni vísa þá í efni blaðsins. Hér erum við til dæmis með Marie 
Claire og hér má smá fyrirsögnina: Sex hunters, Why do single girls get 
shafted at work, I want men to flirt with me. Þú getur alveg tekið tíu 
forsíður og búið til hina fullkomnu forsíðu. Það er bara summan af þeim. 
Hér erum við með danska Elle og þeir eru með fyrirsætu á forsíðunni. 
Nýtt líf var yfirleitt alltaf með fyrirsætu á forsíðunni en það hefur borið 
lítið á því að undanförnu. Þóra hefur gert mjög flotta hluti með þetta 
tímarit. Alveg rétta manneskjan í þetta starf og kannski ætti hún að taka 
fleiri blöð í gegn, ekki veitir af.  
 Slæm forsíða er forsíða sem selur ekki. Það eru allir að gera sitt 
besta en síðan klikkar eitthvað. Ég held að það séu til mýmörg dæmi um 
það í íslenskri blaðaútgáfu hvað veldur því. Ég held að það að byggja upp 
gott blað sé svipað því að byggja upp gott fyrirtæki. Þú þarft að gera það 
hægt og rólega með það að takmarki að auka lesendafjöldann og 
áskrifendur til þess að tryggja það að miðillinn seljist í einhverju upplagi. 
Þá ættirðu ekki að verða fyrir áföllum. En ef þú ert að koma með nýtt blað 
inn á markaðinn þá áttu eiginlega engan möguleika. Þú getur einfaldlega 
séð það í blaðarekkunum í bókaverslunum. Þú getur verið með heimsins 
bestu forsíðu en hún selst ekki. Þetta er svolítið snúin spurning. Það er 
líka svo mikill sannleikur í tölunum, hvað varðar upplag, sölu og 
dreifingu. Ég get lofað þér því að þú finnur aldrei neina töfralausn hvað 
varðar forsíðu tímarita. Það sem er að gerast hjá Þóru á Nýju lífi er að 
hún er að byggja upp ákveðinn lesendahóp. Það sem hana vantar núna, 
og er að leita að, er næsta skúbbið. Hver er næsta áhugaverða sagan þú 
veist. Og það getur verið hvað sem er.  
 Markmiðið með stórum og stuttum fyrirsögnum á forsíðunni er að 
grípa lesandann. Ef að fyrirsögnin er ekki áhugaverð þá les enginn 
undirtextann.  
 Af því að íslensk blaðaútgáfa hefur alltaf verið á barmi gjaldþrots 
þá hafa forsvarsmenn útgáfanna alltaf reynt að þjóna eins mörgum 
lesendum og hægt er. Á sama tíma geta erlendu blöðin leyft sér að skera 
niður og vera sérhæfðari.   
 

4) Við hvaða aðstæður telur þú að tímaritalestur fari helst fram? 
 
L: Ég náttúrulega heyri allt mögulegt, sumir leggjast með blaðið upp í 
rúm og lesa það frá upphafi til enda. Persónulega byrja ég alltaf aftast og 
staldra við það sem höfðar til mín. Sum blöð eru mjög auðlesin og maður 
stikar fljótlega í gegnum þannig miðla. Þegar um ræðir þyngri greinar og 

almennileg viðtöl þá held ég að fólk taki frá sérstaka stund, svona 
kósýstund, og lesi í gegnum blaðið með kaffibolla við hönd, og gefi sér 
þennan tíma, eins konar gæðastund.  
 
Þ: Ég held það sé mjög misjafnt. Mikið til fer lesturinn fram við rekkann í 
verslunum, mikið til í bókabúðum. Ég get í rauninni bara miðað við hvað 
ég þekki sjálf. Einnig er um að ræða einhvers konar gæðastund. Ég held 
að þeir sem kaupi tímaritið lesi það á annan hátt en þeir sem komast í það 
í bókabúðum eða verslunum. Þeir skauta meira yfir það. Þeir sem kaupa 
það finnst eins og þeir þurfi að rýna betur í það, þeir hafa fjárfest í 
tímaritinu og vilja fá eitthvað fyrir peninginn og lesa það því aftur og 
aftur. Ég held að ef þú kaupir þér tímarit þá burðastu með það, það lifir 
lengur og þú lest það heima og í fríinu. Á Íslandi og miðað við okkar 
markað þá held ég að lesturinn fari mikið til fram í bókabúðum, við 
rekkann og á biðstofum og heima hjá einhverjum við stofuborðið.  
 
J: Ég held að tímaritalestur fari minnkandi þegar kemur að prentmiðlum. 
Það er kannski meiri kjarnhópur sem verslar ákveðna titla. Fólk er 
kannski alltaf áskrifandi af Gestgjafanum eða eitthvað slíkt, en þetta er 
orðið dýrt og að sama skapi er orðið svo mikið framboð af efni á netinu. 
Þú vilt líka fá efnið sem þú sækist eftir strax og þú vilt kannski ekki sitja 
uppi með heilu staflana af blöðum og tímaritum því þú tímir kannski ekki 
að henda þeim. Ég myndi segja að tímaritalestur fari yfir heildina á litið 
minnkandi eða hafi að minnsta kosti breyst töluvert. Ég lít auðvitað svo á 
að veftímarit sé framtíðin. Þessi þróun hefur samt sem áður ekki átt sér 
stað eins hratt og ég bjóst við. Tímaritalestur í dag er meira í formi þess 
að fólk flettir blöðunum í stað þess að lesa hverja grein fyrir sig. Hér á 
landi held ég að það sé þannig að þú færð þér kannski kaffibolla og ert 
með bunka af blöðum fyrir framan þig og flettir þeim. Efnið rennur 
þannig svolítið saman og þú manst kannski ekki nákvæmlega hvaða efni 
tilheyrir hvaða tímariti. Persónulega skoða ég tímarit frá eilítið öðru 
sjónarhorni held ég en meðalmanneskjan. Ég les aðallega tískutímarit og 
tímarit um heimili og hönnun og beini sjónum helst að uppsetningu 
þeirra. Þá hef ég þegar kynnt mér efni þeirra og það kemur mér ekkert á 
óvart í sjálfu sér en ég leita mér að innblæstri þegar kemur að því hvernig 
efnið er sett fram. Þá er ég aðallega með hugann við það að miða Nude 
Magazine við aðra titla. Ég reyni því að skoða ólík sjónarhorn og skynja 
hvernig aðstandendur annarra blaða náðu eftirfarandi niðurstöðu. Ég 
held að því leytinu til skoði ég tímarit á annan hátt en flest fólk. Ég fer 
stundum á kaffihús til þess að skoða tímarit, reyndar geri ég minna af því 
en áður, mér finnst framboð af titlum hafa minnkað í bókabúðum, Margir 
titlar sem ég álít þá bestu eru ekki lengur í sölu. Oft panta ég mér því 
einhverja ákveðna titla og er með þá heimavið. Að sama skapi finn ég 
alltaf meira og meira fyrir því hvað ég skoða þá minna. Ég man hvað ég 

var miklu spenntari að fá blöðin í hendurnar áður en í dag finnst mér 
erfitt að finna tíma til þess að lesa þau. Ég er kannski að standa í því að 
ferja tímaritin á milli skrifstofunnar og heimilisins og næ samt aldrei að 
lesa þau. Ég er einfaldlega meira á netinu. Dagsdaglega tekur fólk sér 
kannski fimm mínútna pásu í vinnunni á netinu en fer ekki beint út í það 
að handleika eitthvað blað.  
 
JM: Ég held að það sé svolítið algengt að fólk fletti hratt í gegnum 
tímaritin fyrst. Fólk sest svo kannski niður og fær sér kaffi og les litla 
grein. Ef manni svo líst vel á tímaritið þá kaupir maður það og fer með 
það heim og kannski liggur í sófanum með það eða uppi í rúmi. Ég held 
að það sé mjög algengt að fólk lesi tímaritin aftur á bak. Ég geri það 
sjálfur þegar ég stend í bókabúðum og fletti blöðum í leit að einhverju 
sem vekur áhuga minn. 
 
 

5) Hversu miklum tíma heldurðu að lesendur eyði í lestur texta vs. 
myndlestur? 
 
L: Ég í rauninni hef enga hugmynd um það en ég tel það alveg eins líklegt 
að fólk gefi sér góðan tíma að skoða myndir. Þegar um er að ræða innlit 
eða eitthvað slíkt þá er myndefnið þess eðlis að það krefst ef til vill nánari 
athygli. Hluti af myndefninu hefur þannig áhrif á lesendur að það gefur 
sér meiri tíma en ella til þess að rýna í það. Andlitsmyndir eða uppstillur 
krefjast ef til vill ekki eins mikils tíma. Myndaþættir sem byggja 
einvörðungu á myndefni, þú rýnir í þá.  
 
Þ: Ég veit það ekki. Myndirnar grípa þig fyrst og fyrirsagnirnar. Þú 
skautar yfir fyrirsagnirnar og ákveður út frá því hvort þú haldir áfram. Ef 
um er að ræða myndir sem virkilega fanga augað og fyrirsagnir sem 
höfða til þín, þá lestu greinina. Þú byrjar ekki að lesa textahlemm ef að 
myndir og fyrirsagnir tala ekki til þín. Þessir tveir þættir spila mikilvæga 
rullu.  
 
J: Fólk eyðir meiri tíma í textann, það segir sér sjálft að það tekur lengri 
tíma að komast í gegnum textann. Okkur finnst „einfaldir“ textar, 
„spurningar og svör“ og knappara textaform virka best. Eitthvað sem er 
sett upp, eins og „tíu þetta“, „tíu hitt“, listar og þess háttar, er mjög 
áhrifaríkt. Þar sem við erum á netinu getum við greint lesturinn og þegar 
greinar verða langar þá gefst fólk fljótt upp á lestrinum. Fólk gerir sér 
kannski grein fyrir lengd greinarinnar og ákveður að bíða með hana og 
lesa hana síðar en kemur svo ekkert aftur. Fyrir mitt leyti þá geymi ég oft 
greinarnar, fletti fyrst í gegnum tímaritið og skoða allt það einfalda og 

læt greinarnar mæta afgangi. Það er ekki nema þegar ég fer í frí að ég les 
blaðið alveg í heild sinni. Textaformið er orðið knappara. 
 
JM: Ég þori ekki að fara með það. Ef að maður yrði tengdur við einhvers 
konar heilaskanna þá væri kannski auðveldara að segja til um hvernig 
lesturinn raunverulega fer fram. Augað tekur sinn tíma í að skoða öll 
smáatriðin sem birtast því á síðum blaða. Það liggur samt í hlutarins eðli 
að þú skannar mynd hraðar en texta. En myndirnar eru notaðar til þess 
að fá þig til þess að lesa textann. Hvort um ræðir fréttamyndir af 
stríðsátökum eða tískumyndir frá Vestfjörðum þá er mismunandi stemning 
í lestrinum. Auglýsingar spila líka stóra rullu í þessum tímaritum. 
Auglýsingar eru yfirleitt ekki meira en 30% hluti af tímaritum. Það er 
yfirleitt svona standard stærð á tímaritum. Nýjasta tölublað Nýs lífs 
spannar 98 síður sem er lágmarkið. Ef að það eru þrjátíu auglýsingar í 
Nýju lífi þá er það ansi gott en ef að auglýsingarnar eru fjörtíu þá stækkar 
blaðið í takt við það um átján síður. Þetta er ákveðið viðmið sem stust er 
við. Góðar auglýsingar eru líka dæmi um gott myndefni. 
 

6) Hvernig myndirðu skilgreina „kvennatímarit“? 
 
L: Reynslan er sú að konur kaupa öll tímarit, sum eru þær að bera í 
mennina sína. Niðurstaða okkar kannana er að karlmenn kaupa ekki 
tímarit. Þar af leiðandi eru öll tímarit kvennatímarit. Við [Birtíngur] 
gefum út Nýtt líf sem er án alls vafa kvennatímarit. Hins vegar byggist 
það alltaf á ritstjóra viðkomandi miðils og ritstjórnarstefnunni hvað 
kvennatímarit raunverulega er. Nýtt líf, í þeirri mynd sem það er núna, er 
mjög gott að því leytinu til að konur eru í brennideplinum, þær eru 
þungamiðjan og áherslan er á þeim sviðum sem þær skara fram úr, hvar 
þær eru að brjótast og stíga fram. Ég held að það sé mjög jákvætt að það 
sé til miðill sem heldur utan um þetta. Nýtt líf virkar þá kannski eins og 
eins konar samnefnari fyrir konur í þjóðfélaginu sem sjá og lesa um hvað 
kynsystur þeirra eru að aðhafast. Það er í hnotskurn það sem Nýtt líf, sem 
kvennatímarit, hefur upp á að bjóða. Ég veit ekki hversu mörgum 
ritstjórum ég hef kynnst á Nýju lífi en það er alltaf hann sem setur svip 
sinn á blaðið og dregur fram þá þætti sem hann vill að séu í forgrunni. Á 
vissan hátt eru Gestgjafinn og Hús og híbýli líka kvennatímarit þannig 
lagað en það er ekki frekar hægt að benda á að konur séu leiðandi í þeim 
blöðum. Það eru ekki alltaf konur sem sjá um matseldina eða konur sem 
verið er að sækja heim. Ég tel að það liggi ekki sérstaklega fyrir hvað 
kvennatímarit í rauninni er. í Nýju lífi er oft rætt við karlmenn en 
megináherslan er lögð á það hvað konur eru að gera. 

Þ: Ég á mjög erfitt með að skilgreina tímarit önnur en mitt eigið eða því 
sem ég ritstýri. Það sem er þó ríkjandi í þeim öllum er að þau ala á sölu 
og neyslu og ákveðnum stalaðímyndum, til dæmis glansmyndinni af 
framakonunni sem ómögulegt er að feta í fótspor. Ég held að konur kaupi 
tímarit og lesi tímarit af því að þær nærast á því að vita hvernig þær eiga 
að vera. Þörfin fyrir að vita hvernig við, konur, eigum að vera verður líka 
til með stöðugri áminningu um þessa fullkomnu konu sem er í 
tímaritunum. Ég tek fullan þátt í því að setja konur framan á blaðið og 
gera þær aðlaðandi. Ég held að skilgreining mín á Nýju lífi rími við okkar 
lesendahóp sem samanstendur af menntuðum konum sem eru að fást við 
uppeldi, það að reka heimili og vera í samböndum, stunda sína atvinnu og 
rækta fjölskyldubönd og vini. Þetta eru konur eins og ég og þú og 
vinkonur okkar, þremur kynslóðum ofar.  
 
J: Kvennatímarit eru náttúrulega að miklu leyti byggð í kringum tísku og 
útlit. Þau innihalda greinar og mikið til viðtöl við konur en þær eru oftar 
viðmælendur en karlar. Þau eru samt oft mjög ólík innbyrðis. Þegar 
kemur að veftímaritum eins og okkar hefur fólk enn minni þol fyrir texta, 
við förum yfirleitt ekki í þessi svokölluðu burðarviðtöl sem spanna oft 
margar blaðsíður, okkar tímarit er því ef til vill myndrænna. Ég tek samt 
eftir því að þegar ég skoða önnur tímarit þá er ekkert endilega meiri texti 
í þeim og þá get ég nefnt dönsku tískutímaritin til dæmis. Ef þú ert með 
Vanity Fair í höndunum, flettirðu því endalaust og ferð í gegnum mjög 
löng viðtöl. Yfirleitt byggist þetta í kringum tísku og útlit; það eru 
tískuþættir, viðtöl, greinar og útlits- eða snyrtivöruumfjallanir, það er 
svona algengasta formúlan.  
 
JM: Ég myndi eflaust bara skilgreina það sem tímarit fyrir konur. 
Kvennatímarit varðar allt það sem ritstjórn tiltekins titils telur að höfði til 
kvenna. Þegar ég starfaði á tímariti úti í Danmörku þá var eigandi 
útgáfunnar karlmaður. Hann var mjög snjall, með dýran smekk og ók um 
á Ferrari. Hann hafði mikið að segja um ritstjórnarstefnu tímaritanna. 
Hann tók til dæmis fram Cosmopolitan og sagði: Þetta blað selur í 
milljónum eintaka og Cover selur í 20 þúsund eintökum. Hvað getum við 
gert til þess að auka söluna? Hvað er í þessu Cosmo sem er ekki í Cover? 
Ristjórar eru náttúrulega reknir og ráðnir á víxl og fer það eftir því 
hvernig þeir standa sig í starfi. Og mikið til fer árangurinn eftir sölu 
blaðsins. Blöðin eru sniðin að lesendum og eigendum, þessum tveimur 
hópum verðuru að þóknast. Þeir vilja þéna vel og lesendur vilja kaupa 
eitthvað sem höfðar til þeirra. Hér á landi var Davíð Oddsson ráðinn sem 
ritstjóri Morgunblaðsins sem er eitt útbreiddasta blað á Íslandi. Hans 
skoðanir hafa því án alls efa mótandi áhrif á blaðið sem slíkt. Það sama 
má segja um ritstjórnir annarra miðla, þær hafa mótandi áhrif á skoðanir 
fólks.  

7) Hvers konar virðingarstöðu nýtur kvennatímaritið hér á landi? 
 
L: Ég held að það sé alls ekki litið niður á það. Kvennatímarit eiga að 
sæta gagnrýni, gagnrýni er góð, en ég held að það sé ekki litið niður á 
það. 
 
Þ: Ekkert sérstaklega mikillar. Ég fann það allavegana að þegar að ég tók 
við þessu starfi sem ritstjóri Nýs lífs að það var litið á það sem 
glanstímarit. Virðing er svo aftur á móti svo magnþrungið orð. Eitt er 
virðing innan tískuheimsins. Nýtt líf hefur alltaf verið á milli tannanna á 
fólki í tískuheiminum, stundum þykir það smart, stundum ekki. Og þannig 
er það. En þar sem að ég kom inn með frekar fréttamannnslegann 
bakgrunn þá skiptir trúverðugleiki mig rosalega miklu máli. Ég er alin 
upp á Rúv þar sem trúverðugleiki er það æðsta sem við fréttamenn getum 
öðlast. Ég er mjög upptekin af því að konur sem lesa blaðið og konur sem 
koma í viðtöl upplifi að þær séu ekki afskræmdar, að lesandinn sé 
meðvitaður um að það sem viðmælendur eru að segja sé satt. Að um sé að 
ræða sanna og rétta frásögn þess sem að kemur fram í viðtali. Ég var 
mjög upptekin af því að auka trúverðugleika blaðsins og ég held að það sé 
eitt af því fáa sem okkur hefur virkilega tekist að gera. Með nokkrum 
stórum og krefjandi málum hefur okkur tekist að öðlast trúverðugleika.  
 
J: Fólk getur verið fljótt að dæma og stimplað tímarit sem einhver 
„konublöð“ en ég læt það ekki trufla mig. Ég geri mér grein fyrir því að 
það þykir kannski ekki eins virðingarvert að vera með tískutímarit og 
viðskiptablað eða eitthvað slíkt en í því tilliti myndi ég segja að afþreying 
er mjög vanmetið fyrirbæri. Maður heyrir líka alveg af nýjum titlum sem 
eiga að vera fyrir alvöru þenkjandi konur eða eitthvað slíkt en mér finnst 
það vera ákveðin vanvirðing í garð kvenna því að þó að þú lesir blað um 
tísku og útlit þá lestu líka einhver önnur blöð um eitthvað allt annað. Ég 
vil miklu frekar lesa sérhæfða titla, þar sem finna má allt um eitthvað 
tiltekið efni á einum stað. Ég persónulega les um margt annað en tísku. 
Maður les greinar í Mogganum og fylgist með hvað er um að vera og allt 
það, maður nálgast það í blöðum sem sérhæfa sig í þess konar efni og les 
þá kannski síður um tískuna þar sem er í formi eins konar 
uppfyllingarefnis. Það er kannski ekkert rosalega mikill metnaður fyrir 
þess konar efni í þannig miðlum. Ég myndi til dæmis ekki sækja mér 
upplýsingar um tísku þar. Ég vil ekki að við snúum okkur til dæmis að 
greinaskrifum um pólitík þar sem að áhugasvið okkar liggur annars 
staðar. Þar að auki erum við ekki rétta fólkið til þess að skrifa um pólitík 
og því látum við það kyrrt liggja. Fólk les þannig Lifandi vísindi og Nude 
Magazine og eitthvað annað. Það er alltaf ákveðin vanþóknun sem beinist 
að kvennatímaritinu. Það þykir kannski ekki alveg eins mikils virði og 
önnur tímarit.  

JM: Í fyrsta lagi, hvað eru mörg kvennatímarit á Íslandi? Það er að segja 
sem hægt er að skilgreina sem kvennatímarit. Við höfum Vikuna, Nýtt líf, 
Nude Magazine á vefnum. Það kostar alveg hátt upp í 700 þúsund að 
prenta út eitt upplag af svona blaði.Stærsti kostnaðarliðurinn eru laun á 
ritstjórnir, umbrot og annað en svo er prentkostnaður líka hár, Það er 
fáránlega dýrt. Staða tímarita á Íslandi er almennt séð mjög veik. Þó að 
það komi út mikill fjöldi af alls kyns titlum þá er staðan ekki góð fyrir 
tímaritamarkaðinn. 
 

8) Hvaða útlitslegu eiginleikar eru einkennandi fyrir kvennatímarit? 
 
L: Hafi tímaritið einhverja skírskotun til annað hvort karla eða kvenna þá 
er ákveðinn munur á þeim. Það ríkir meiri léttleiki yfir kvennatímaritum, 
þau eru mýkri. Það er kannski auðvelt að benda á einhver tölvutímarit 
eða karlatímarit eins og Esquire, þar sem ýmis karllæg einkenni eru 
ráðandi, leturgerðin er „sterkari“, litnotkunin er aggresívari.  Þau tímarit 
sem eru stíluð á konur eru hóflegri. Ef maður skoðar tímarit sem stíluð 
eru inn á bæði kynin þá á þessi áðurnefnda mýkt einnig við, eins og til 
dæmis í tímaritum sem fjalla um menningu og listir eða hönnun og 
heimili. En þegar miðillinn er algjörlega stimplaður inn á karla þá sker 
hann sig rosalega frá hinum tímaritunum og ýkist allmikið í hina áttina. 
 
Þ: Kvennatímarit búa yfirleitt yfir ofboðslega stíliseruðum og 
pródúseruðum myndum þar sem er búið að úthugsa og þróa ákveðna 
hugmynd. Það eru ekki tilviljunarkenndir atburðir sem lenda framan á 
kvennatímaritum til dæmis eða fréttablöðum. Það sem lendir á forsíðu 
þessara miðla er skapaður heimur, sköpuð ímynd sem er útpæld, ýmist af 
átröskunarsjúklingum og þeim sem ala á þeim í tískubransanum. En hins 
vegar líka, sem er ekkert síðra keppikefli, konan sem er forstjóri Facebook 
eða hvað það er. Það að vera sæt, mjó, vel menntuð og gegna stærstu 
stöðunni og vera margra barna móðir - ég held að það sé orðið svolítið 
lýsandi fyrir kvennatímaritin í dag. Þessi ímynd er allsráðandi. Áður fyrr 
voru þetta bara tískublöð og fallegar stelpur, síðan átti sér stað bylting 
með bandaríska Vogue. Þá var ekki bara mikilvægt að vera með fallega 
eða sæta konu framan á tímaritinu heldur þurfti hún líka að vera 
kvikmyndastjarna. Þá kom þessi stjörnufaktor líka inn. Í dag er það 
stjörnufaktor og frami auk velgengni í persónulegu lífi, þannig að það er 
orðið gjörsamlega ómögulegt að samsama sér með þessum konum. 
 
J: Yfirleitt er kona á forsíðunni. Það á reyndar líka við karlatímarit þar 
sem kona er líka höfð á forsíðunni. Maður gæti því jafnvel farið út í því að 
ætla að karlmaður ætti að prýða forsíðu kvennatímarita. Virðingarmeiri 
karlatímaritin hafa þó yfirleitt karlmenn á forsíðunni. Ýmist er um að 
ræða andlitsmynd eða „full body“ ásamt forsíðufyrirsögnum. Maður 

kemur í raun strax auga á þau, sum eru mjög áberandi á æpandi hátt. 
Útlitið fer líka eftir því hvaða markhóps verið er að reyna að höfða til. Því 
yngri sem markhópurinn er því bleikara er blaðið og svo framvegis. Það 
er alveg ákveðinn staðall þegar kemur að útlit kvennatímarita. Þú ert með 
nafnið á forsíðunni og helstu greinarnar og á forsíðunni er reynt að selja 
blaðið.  
 

9) Hvaða hlutverki gegnir myndefni í kvennatímaritum? 
 
L: Ég held að það sama eigi við öll tímarit, myndefni gegnir því hlutverki 
að gera greinar áhugaverðar. Að hún dragi lesandann að. Oft á tíðum eru 
myndirnar kannski átakanlegar en þær þurfa að ríma við efni 
greinarinnar. Það skiptir máli að myndirnar styðji þá tilfinningu sem 
greinin vekur upp.  
 
Þ: Að segja sögu og miðla glamúrkenndum heimi. Við gerum í því að 
velja fallegar myndir sem gaman er að horfa á, hvort sem það eru 
plötuumslög, tískumyndir eða myndir sem fanga ákveðinni stemningu sem 
við viljum miðla. Tilgangurinn er að miðla ákveðinni upplifun og það að 
veita lesendum einhvers konar fró á myndrænan hátt.  
 
J: Það gegnir lykilhlutverki myndi ég segja. Það er miklu betra að miðla 
upplýsingum á myndrænan hátt en öfugt, segjum til dæmis að við séum 
með trendsíður sem innihalda myndir af fatnaði eða aukahlutum. 
Myndirnar segja miklu meira en textinn í rauninni þar sem ekki þarf að 
útskýra í textanum hvað verið er að ræða um þar sem þú sér það 
ljóslifandi á skjánum eða síðunni fyrir framan þig.  
 
JM: Ég rak augun í Newsweek um daginn sem er svona fréttablað. Það 
var kona á forsíðunni og þar er saga hennar, sem einstaklings, miklu 
mikilvægara en útlitið. Þegar þú ert að fiska eftir einhverjum sérkennum 
er varða kvennatímarit þá myndi ég segja að glamúrtímaritin búi yfir 
fáguðum stíl. Þar er mikil áhersla lögð á fallega ljósmyndir. Það er 
ákveðin lína í þessum flottari og virtari blöðum þar sem grafískir 
hönnuðir sem hafa virkilegan áhuga á því að þróa hugmyndir og vinna 
með ljósmyndurum og gera eitthvað sem er eigulegt, eitthvað sem þig 
langar til þess að hafa á sófaborðinu heima hjá þér. Ég held að flestir 
hafi metnað fyrir því á einn eða annan hátt. Alla langar til þess að gera 
eitthvað fallegt. Það heppnast bara misjafnlega vel og það er viðurkennt í 
bransanum að það eru ákveðnir titlar sem eru betri en aðrir.  
 Í glamúrtímaritunum eru bestu ljósmyndararnir fengnir til þess að 
mynda, það er splæst í þá. Kvennatímaritið Vikan hefur ekkert efni á því. 
Myndin sem prýðir forsíðu nýjasta tölublaðs Vikunnar var kannski bara 
tekin á iPhone síma ritstjórans, mig grunar það, miðað við útkomuna.  

10) Hver er ritstjórnarstefna Nýs lífs/Nude Magazine? 

 
Þ: Hún er ef til vill sú að gefa raunsærri mynd af konum heldur en gengur 
og gerist í öðrum tímaritum, það er að segja í þessum yfirpródúseruðu 
tískutímaritum. Við einbeitum okkur að því að færa okkur frá þeirri 
hugmynd að sjónvarpsstjörnur séu það merkilegasta sem stigið hefur 
niður fæti á þessari jörðu og reynum að koma þessum elementum yfir á 
raunhæfara plan. 
 
J: Við höldum okkur ekki jafn mikið innanlands og önnur blöð hafa gert. 
Okkar markmið er að vera á sama kalíber og erlend tímarit. Við leggjum 
mikla áherslu á tísku og tískustrauma eins og gert er erlendis. Hér á landi 
hefur þetta alltaf verið svolítið öðruvísi. Það hafa verið tekin viðtöl við 
íslenska fatahönnuði þegar þeir eru að hleypa nýjum línum af stokkunum 
og þannig lagað, en slíkt er meira handahófskennt - það er svolítið 
tilhneigingin. Að sama skapi er það sem er að gerast hér á landi engan 
veginn í takt við það sem er að gerast erlendis. Við erum meira eins og 
skandínavísku blöðin. Einnig höfum við verið að móta okkur með tímanum 
og fundið okkar leið. Í byrjun vorum við í rauninni ekki með einhverja 
ákveðna stefnu, við vissum bara að við vildum vera eins og þessi 
skandínavísku blöð. Það er okkar markmið og það hefur tekist nokkuð vel 
upp held ég. Helsta stefnan okkar er að við erum ekki í niðurrifi eða neinu 
slíku, ef það er eitthvað sem okkur líkar ekki þá fjöllum við einfaldlega 
ekki um það. Við höfum stundum fengið athugasemdir varðandi það að 
við birtum ekki umfjallanir um þær snyrtivörur sem okkur finnst ekki 
góðar, en það er einmitt svo huglægt, þannig að krem sem við erum 
kannski ekki að fíla, það getur verið uppáhalds krem einhvers annars, 
annars væri það sennilega ekki á markaðinum. Nude Magazine er kannski 
svolítið hlutlaust þegar kemur að þessu en á móti kemur að allt sem við 
setjum í blaðið erum við tilbúnar að bakka upp. Um þessar mundir erum 
við að vinna að því að gefa tímaritið út á ensku þannig að við höfum hægt 
og rólega verið að byggja okkur upp í áttina að því. Við horfum því líka á 
erlendan markað. Það verða tvær útgáfur, önnur fyrir íslenskan markað 
og hin fyrir erlendan markað. Við sjáum bara til hvað gerist, þetta verður 
allavegana svona til að byrja með. Við viljum ekki færa okkur algerlega 
yfir á ensku eins og staðan er í dag þar sem að við viljum ekki brenna 
allar brýr að baki okkur hér á landi. Útgáfurnar verða því tvær og þær 
verða svipaðar.  

11) Hver er sérstaða Nýs lífs/Nude Magazine? 
 
L: Það er elsta kvennatímaritið á Íslandi. 
 
Þ: Þetta er 35 ára gamalt tímarit, það þekkja það allir, það hefur löngum 
þótt glamúrtímarit þó það sé einungis þannig á íslenskan mælikvarða. 
Það verður til þess að konur vilja koma í viðtal, þær vita að þær verða 
ekki afskræmdar með myndum. En við þurfum líka að berjast til þess að 
ná athygli í hverjum einasta mánuði.  
 
J: Fyrst og fremst er sérstaða okkar sú að við erum á vefnum og tímaritið 
er frítt. Hér á Íslandi erum við sér á báti þar sem ekkert annað blað er 
eins og Nude Magazine. Nýtt líf er að einbeita sér að öðrum hlutum, en 
meira af einlægum og opinskáum viðtölum er að finna þar, en það er líka 
eitthvað sem við meðvitað förum ekki neitt sérlega djúpt í. Þegar við 
tökum viðtöl við fagmenn innan tískugeirans erum við ekki að spyrjast 
fyrir um fjölskylduhagi eða eitthvað slíkt. Við viljum vita við hvað 
viðkomandi starfar, hvernig hann komst þangað og hvað hann er að gera. 
Það er svona það helsta sem skilur Nude Magazine að frá öðrum 
tímaritum hérlendis. Kvennatímarit leggja oft rosalega mikla áhersla á 
persónulegu hliðina, innlit til fólks þar sem heimilið er myndað og þess 
háttar. Við höfum ekki farið í það. Önnur sérstaða okkar er sú að við 
leggjum mikla áherslu á uppsetningu og myndir, meira heldur en margir 
aðrir að mínu mati.  
 

12) Hver er markhópur Nýs lífs/Nude Magazine og hvernig er höfðað til 
viðkomandi markhóps með myndrænni miðlun? 
 
L: Allir markhópar á Íslandi eru rosalega litlir þannig að við þurfum að 
höfða til mjög breiðs hóps. Stærra þjóðfélag byði upp á auknari afmörkun 
þar sem annað hvort væri höfðað til yngri kvenna eða eldri. Nýtt líf er 
kannski að höfða til stærri lesendahóps en almennt tíðkast í þessum geira. 
Það er því breytilegt hvort við séum til dæmis með yngri eða eldri konur 
sem forsíðuefni. Karlmenn eru ákaflega sjaldan á forsíðunni en það hefur 
þó alveg komið fyrir. Þó að efnið höfði kannski til margra er forsíðan það 
sem grípur fólk helst og hún hittir oftast bara á afmarkaðan hóp, yngri 
eða eldri hópinn eða jafnvel miðjuna. Einnig getur verið erfitt að höfða til 
allra þegar litið er til grafískrar hönnunar eða uppsetningar blaðsins. 
Síðast þegar útlitinu var breytt, sem mig minnir að hafi verið einhvern 
tíma í haust, þá átti sér stað frekar róttæk útlitsbreyting en yfirleitt þegar 
kemur að breytingum er reynt að koma þeim að hægt og rólega. Þetta var 
svolítill skellur fyrir lesendur. Nýtt útlit hefur áhrif á sölu, áskrifendur 
sem líta á blaðið sem eins konar heimilisvin í formi gæðastundar sem þeir 
taka sérstaklega frá upplifa sig oft á tíðum svikna þegar þeir fá „nýtt“ 

blað í hendurna. Þeim líkar kannski ekki nýja útlitið og samþykkja ekki 
breytinguna og segja áskriftinni upp. Slíkt á sér kannski ekki stað í 
hrönnum en maður tekur samt eftir því. Fólki stendur alls ekki á sama. Að 
sama skapi finnum við einnig fyrir því að nýir áskrifendur bætast í hópinn 
en nýtt útlit hefur þá kannski vakið áhuga þeirra.  
 
Þ: Markhópurinn samanstendur af konum á aldrinum 18-70 ára. Við 
skilgreinum ekki aldurinn, við sjáum að við erum með jafnan lestur í 
öllum aldurshópum. Þetta eru konur sem eru tilbúnar til þess að eyða 
1.695 krónum í Nýtt líf. Það er margt líkt með þessum hópi, meðal annars 
það að konurnar hafa gaman að því að fylgjast með stefnum og 
straumum. Markhópurinn samanstendur af frekar menntuðum og 
tekjuháum konum. Það er erfitt að höfða til þessa breiða hóps en við 
reynum að tækla í gegnum viðmælendur okkar sem tilheyra þessu breiða 
aldursbili. Við tökum bæði fyrir ungar konur og fullorðnar konur. Það er 
rosalega mikilvægt að koma fullorðnum konum inn í blaðið vegna þess að 
það hefur sýnt sig að ungar konur selja ekki blaðið. Það finnst mér mjög 
jákvætt. Þú sem andlit þarft að búa yfir ákveðinni reynslu til þess að geta 
selt blaðið og þar af leiðandi drögum við þá ályktun að lesendur hljóti 
sjálfi að búa yfir ákveðnum þroska. Við erum víðara skilgreint blað en 
Hús og híbýli, Gestgjafinn eða önnur lífsstílstímarit, við reynum að fanga 
hönnun, tísku, málefni líðandi stundar og allt þar á milli.  
 
J: Markhópurinn okkar var upphaflega fólk á aldrinum 20-35 ára en við 
tókum þá ákvörðun að hafa hann ekki of breiðan. Hann er samt stærri, við 
erum sterkust í hópnum 25-35 ára og svo hefur það verið tilfallandi hvort 
að hópurinn undir 25 ára eða yfir 35 ára hefur verið í meirihluta. Við 
höfum kannski ekki beint verið að einblína á hvernig myndefni höfðar til 
mismunandi aldurshóps en við vinnum líka að mestu leyti með myndefni, 
fyrir utan það sem við framleiðum sjálf, sem er svolítið fyrirframákveðið. 
Það er okkar hlutverk að miðla því á ákveðinn hátt. Við stjórnum 
náttúrulega ekki hvað gerist á tískupöllum eða baksviðs á tískusýningum, 
við veljum einfaldlega úr því efni sem okkur stendur til boða. Þær myndir 
hins vegar sem við sjálf framleiðum, við reynum kannski ekki beint að 
höfða til markhópsins með þeim, það virðist einfaldlega vera einhvers 
konar tenging á milli þess markhópar sem við höfum laðað að okkur og 
þess myndefnis sem við birtum. Við látum í rauninni ekki utanaðkomandi 
áhrif móta okkur það mikið. Ef að fólki líkar ekki það sem við erum að 
gera þá er það allt í lagi. Við náum vel til eldri hóps og hópa sem mig 
hefði aldrei órað fyrir að við værum að ná til, ég hef í rauninni aldrei 
reynt að passa inn í einhvern ákveðinn markhóp, ég hef svolítið leyft mér 
að gera það sem mig langar til þess að gera og þeir sem hafa áhuga á að 
lesa blaðið þeir gera það og ég er náttúrulega mjög ánægð með það. Við 
höfum að sama skapi ekki eytt neinum fjármunum í auglýsingar og höfum 

ekki það forskot að hafa blaðið við kassana í Bónus eða eitthvað slíkt. 
Fólk hefur það ekki alltaf fyrir augunum á sér eins og sum blöð sem finna 
má í blaðarekkunum. Tilhneigingin er líka sú að af því að sum tímarit eru 
svo áberandi og sýnileg þá heldur fólk ósjálfrátt að það sé einhver að lesa 
þau þegar það er kannski svo ekki raunin. Það er svo margt sem er á 
netinu, margir miðlar, sem geta orðið svolítið ósýnilegir þó að lesturinn 
sé mikill.  
 

13) Hver annast ákvörðunartöku er varðar myndræna miðlun Nýs 
lífs/Nude Magazine/Eurowoman?79 
 
L: Blaðamenn finna myndefni með sínum greinum. Í kjölfarið á sér stað 
umræða um efnið þegar það er komið í umbrot og þá eiga sér stað 
skoðanaskipti á milli ritstjóra og þess sem annast uppsetningu hvort 
eitthvað vanti ef til vill upp á eða hvort sleppa eigi einhverju. Þetta er 
svona visst ferli sem á sér stað. Fyrst og fremst er það blaðamaður sem 
ákveður hvaða myndefni hentar greininni sem hann skrifar. Ef einhver 
sérstakur ljósmyndari er fenginn í verkið hefur oft áður átt sér einhver 
umræða innan ritstjórnarinnar hverju verið er að sækjast eftir. Stundum 
er einnig um að ræða myndaþætti. Blaðamenn og ritstjóri eiga þó alltaf 
fyrsta orðið.  
 
Þ: Það er ritstjórnin, bæði ég og Erna Hreinsdóttir, sem er eins konar 
stílisti blaðsins og grafískur hönnuður. Það er einstaklega gott að hafa 
grafískan hönnuð sem hluta af ritstjórninni, því svo förum við með 
ritstjórnarlegt efni í umbrot og þar tekur Linda Guðlaugsdóttir við, 
þannig að við erum í raun og veru alltaf að rökræða þetta atriði, 
myndræna miðlun blaðsins. Ég og Erna erum þó aðallega við 
stjórnvölinn.  
 
J: Ég tek allar lokaákvarðanir varðandi myndefni og uppsetningu 
blaðsins. Ég ber ábyrgð á þeim ákvörðunum. Ég hef til dæmis fengið 
kvartanir inn á borð til mín yfir ákveðnum stellingum eða yfir því að 
tiltekið módel sé ekki nógu hraustlegt. Við reynum samt sem áður að 
passa okkur þegar kemur að svona atriðum og höfum kannski ekki fengið 
mikla gagnrýni en einhverja þó. Þó að við ýtum aðeins við þá er oft erfitt 
að gera sér grein fyrir því fyrirfram hvaða myndir eiga eftir að fara illa í 
fólk. Stundum bíður maður hreinlega eftir að það sé hraunað yfir okkur 
og það gerist ekki neitt og á öðrum stundum fáum við rosaleg viðbrögð 
við mynd sem ég gat engan veginn ímyndað mér að yrði á einhvern hátt 
umdeild, mynd sem mér fannst óskaplega saklaus. Það þarf oft ekki nema 
eitt komment á vefsíðunni okkar og þá fylgir öll úlfahjörðin með. Okkar 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
79 Who´s in charge when it comes to visual communication of Eurowoman? 



! 49!

markmið er ekki að rugga bátnum, við erum ekki pólitísk og við höfum 
þegar allt kemur til alls, ekki áhuga á því að lenda í einhverjum 
útistöðum. Fólk hefur skoðun á öllu og það er líka bara fínt. 
 
Anne Lose: Stine Muderspach, listrænn ráðunautur Eurowoman, er við 
stjórnvölinn. Ég vinn náið með henni aðallega í tengslum við forsíðu 
Eurowoman hverju sinni og það sem varðar liti, leturgerð og svipbrigði 
fyrirsætunnar. Muderspach sér til þess að sjónræn miðlun Eurowoman 
sér fersk og fangi líðandi stundu. Ef þú flettir í gegnum tölublöð 
Eurowoman síðustu ára sérðu að við höfum tekið miklu útlitsbreytingum. 
Uppsetning tímaritsins er stílhreinni og einfaldari.80   
  
 

14) Telurðu að myndræn örvun sé mikilvægur hluti af þeirri 
heildarupplifun sem felst í því að lesa Nýtt líf/Nude Magazine? 
 
L: Já, algjörlega. Þú átt að geta uppgötvað ákveðna hluti í myndunum án 
þess að það sé sérstaklega tekið fram í texta. 
 
Þ: Ég held að það sé rosalega mikilvægt. Ég held að það sé meira en 
helmingurinn, meira en textinn í raun og veru.  
 
J: Já, ekki spurning. Þetta er líka það sem ég sæki mest í þegar ég les 
önnur tímarit. Mig vantar oft innblástur og þegar ég er að skoða tímarit 
sækist ég eftir ákveðinni tilfinningu sem ég fæ í gegnum myndefni. Ég 
hætti stundum að fletta sumum tímaritum vegna þess að mér finnst þau 
einfaldlega of flöt einhvern veginn. Það er ekkert sem grípur mig og ég er 
líka mjög sjónræn þegar kemur að því að horfa í kringum mig. Ég er 
grafískur hönnuður og ég horfi þannig á hluti. Rithöfundar spekúlera ef til 
vill minna í hinu myndræna af því þar sem þeir horfa miklu meira á 
textann. Þegar eitthvað er til dæmis skakkt í uppsetningunni þá fer það 
gríðarlega í taugarnar á mér en að sama skapi fer það ekki jafnmikið í 
mig ef eitthvað er vitlaust stafað en sumt fólk getur alveg tryllst yfir því. 
Mér finnst myndræn örvun skipta höfuðmáli og ég held að fólk fái þannig 
tilfinningu þegar það les blaðið. Ég vona það að minnsta kosti og það er 
markmið mitt.  
 
 
 
 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
80 Our art director Stine Muderspach is in charge – I work with her closely – mostly on the cover 
regarding the colours, font and expression of the model. She makes sure that we develop 
the visual communication so we seem modern and updates – if you look through Eurowoman during 
the last few years you will see we have changed a lot – the layout is more clean and simple 

15) Er óbundnu máli (texta) og útliti/hönnun miðilsins gert jafnhátt undir 
höfði? 
 
L: Já, þegar það á við. Blaðamenn sem sjá um mola og 
snyrtivörukynningar og þess háttar þurfa að leggja áherslu á að textinn sé 
knappur og passa að hann sé hlutlaus en þá er yfirleitt verið að taka fyrir 
einhverja vöru. En þegar um viðtalsefni er að ræða þá liggur yfirleitt 
mikil vinna að baki er varðar að finna fatnað á viðmælanda, staðsetningu 
fyrir ljósmyndatöku og þess háttar. Ég tala nú ekki um ef verið er að gera 
tískuþætti þar sem heilu íþróttahúsin eru fengin til afnota og ýmis 
búnaður, fatnaður og leikmunir eru fengnir að láni í þrjá, fjóra daga. Það 
er heljarins framleiðsla og aðeins gert í þeirri viðleitni til þess að ná fram 
hinu myndræna. Það liggur mikil vinna að baki vel heppnuðum 
myndaþáttum. Ritstjórnin sækist mest eftir slíku efni.  
 
Þ: Í burðarviðtölum er lagt rosalega mikið púður í texta. Við lesum þau 
margoft yfir og það eru margir sem koma að yfirlestrinum. Í öðru efni 
leggjum við meira upp úr góðum myndum en texta. Það þýðir að ef við 
eigum ekki góða mynd þá slátrum við efninu.  
 
J: Við höfum undanfarið lagt meiri áherslu á textann en áður. Í byrjun var 
það öfugt farið. Útlitið var í raun það sem við lögðum upphaflega mestu 
áhersluna á. Núna hef ég verið að taka inn fleiri og fjölbreyttari penna og 
deilt verkefnum út á milli fleiri einstaklinga þannig að hver og einn getur 
einbeitt sér að færri hlutum í einu. Í byrjun sá ég í rauninni um nánast allt 
sem viðkom blaðinu og ég er í rauninni enginn penni. Ég er skriffær en ég 
myndi aldrei sækja um starf sem blaðamaður. Blaðið er byggt upp úr 
engu þannig að þetta varð í rauninni að vera þróunin. Við höfum lagt 
meiri áherslu að finna styrkleika hvers og eins og leyft þeim sem starfa 
fyrir blaðið svolítið að sökkva sér í það efni í stað þess að hver og einn 
þurfi að vera í öllu.  
 

16) Nefndu fimm lýsingarorð til þess gera grein fyrir Nýju 
lífi/NudeMagazine 
 
L: Bjart, stílhreint, gefandi, hvetjandi, fallegt. 
 
Þ: Frami, kvenleiki, yfirlýsing 
 
J: Litríkt, flæði, samhengi, ekki kæfandi, stílhreint - en með karakter, 
ferskt, samræmi 
 Litirnir og myndirnar vinna saman og gefa þér tilfinningu til 
dæmis fyrir haustinu eða vorinu. Það sem við erum að reyna að koma til 
leiðar er þessi tilfinning, að þú finnir hvernig fötin eru, að þú nánast getir 

snert þau hálfpartinn. Við erum til dæmis að setja upp næsta tölublað sem 
inniheldur hausttískuna. Þú átt að geta fengið tilfinningu fyrir því hvernig 
þessi eða hin lína er. Við leggjum rosalega mikið upp úr því að myndir 
passi saman, að það sé eitthvað ákveðið flæði, þú fáir tilfinningu fyrir 
mismunandi efnum og litum í gegnum myndirnar. En að sama skapi má 
hið myndræna ekki vera of mikið því að þá í rauninni sérðu ekki neitt. 
Tímaritið er stílhreint en ekki of, ekki það að það verði kalt eða 
bragðlaust. Sum blöð geta verið of stílhrein. Það eru til blöð sem þykir 
voða fínt að lesa, þau þykja smekkleg en þegar allt kemur til alls verða 
þau einsleit og karakterlaus þegar maður flettir þeim. Þau eru 
íburðarmikil en það vantar einhverja tilfinningu í þau. Í fyrstu hugsar 
maður vá, mig langar að klippa blaðsíðurnar út og setja þær upp á vegg 
en af því að öll blöðin eru eins þá missa þau marks. Á hverri síðu reynum 
við að gefa nýja upplifun þannig að alltaf þegar við gefum út nýtt tölublað 
þá hendum við mestöllu út sem fyrir var. Það er ekki allt staðlað, síða 67 
er ekki alltaf eins til dæmis. Hvert tölublað hefur þannig sinn sjarma af 
því að við vinnum út frá efninu hverju sinni. Við eyðum ofboðslega 
miklum tíma í hvert einasta tölublað og ekkert tölublað er nákvæmlega 
eins. Samt sem áður sækjumst við eftir samhengi og því að vera samkvæm 
sjálfum okkur. Þú veist að hverju þú gengur. Við reynum að gera hvert 
tölublað upp á nýtt þannig að það sé eitthvað spennandi í gangi. 
Persónulega finnst mér rosalega óþægilegt að lesa blað sem sem ég þykist 
þekkja - ég er kannski í klippingu og ætla að slaka á - og svo allt í einu les 
ég grein um konu sem missti fjögur börn í bílslysi eða eitthvað álíka 
hræðilegt og þá, af því að ég bjóst ekki við því, þá slær það mann 
algerlega út af laginu. Og þetta er kannski tímarit sem kennir sig við 
tísku. Það er líka svo slæmt þegar þú ert með blað í höndunum sem er 
einhvern veginn stefnulaust, einn daginn er það svakalega pólitískt og 
hinn svakalega tískumiðað og þess á milli uppfullt af dramatík. Öll 
tölublöð Nude Magazine búa yfir ákveðnum samhljóðan án þess að verða 
bragðlaust.  
 

17) Hvernig myndirðu lýsa þróuninni á þeim miðli sem þú ritstýrir frá 
því sem var þegar þú tókst við blaðinu og til dagsins í dag? Telurðu 
stöðuga „uppfærslu“ á útliti tímaritins mikilvægan hluti af velgengni 
þess?81 
 
L: Mér finnst rosalega jákvætt þegar ritstjóri er harður á útlitinu og hefur 
sýn og vill komast á einhvern ákveðinn stað. Það skiptir rosalega miklu 
máli. Því kröfuharðari sem ritstjórinn er, því betra er blaðið. Mér finnst 
Þóra að því leytinu til hafa gert mjög góða hluti. Það hafa orðið miklar 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
81 How would you describe the development of Eurowoman since you took over the 
editorship? Do you think a constant update of the look is an important part of its success? 

breytingar á Nýju lífi frá því að Þóra tók við blaðinu en verði fleiri 
breytingar í bráð þá munu þær eiga sér stað hægt og rólega. Það verða 
ekki tekin fleiri stökk. En það er Þóra sem er ritstjórinn þannig að í 
rauninni veit maður aldrei hverju hún tekur upp á.  
 
Þ: Ég myndi lýsa því sem ákveðnum viðsnúningi. Þetta er blað sem tengist 
tísku bæði þegar kemur að hönnun og umbroti og það er eitthvað sem við 
hefðum heldur betur mátt vera duglegri að leggja áherslu á, það er að 
segja, þegar kemur að grafískri hönnun blaðsins. Það er algjörlega 
nauðsynlegt ef þú ætlar að vera í lífsstílskategóríunni að uppfæra þig, 
fylgjast með stefnum, straumum í letri og vera meðvitaður um forsíðuna.  
 
J: Það er ein þróun sem hefur verið svolítið öfugsnúin hjá okkur. Í 
upphafi studdum við okkur meira við tæknina en við gerum í dag og þá á 
ég við mismunandi miðla, vídjó og fleira í þeim dúr, þessa gagnvirkni. 
Mig langaði ekki að hafa tímaritið of æpandi eða of tæknilegt með of 
mörgum tæknilausnum (fídusum). Þegar öllu var á botninn hvolft langaði 
mig bara að búa til tímarit sem væri á netinu því að mig langaði að losna 
við prentun og dreifingu og allt það sem fylgir hefðbundinni útgáfu á 
prenti. Mig langaði frekar að einbeita mér að því að sækja tískuvikur og 
framleiða efni sjálf - eyða peningunum frekar í það. Við minnkuðum 
aðeins framleiðslu á myndböndum, sem er þó kannski svolítil synd. Við 
minnkuðum einnig aðra fídusa eins og alls kyns margmiðlunareiginleika 
(e. flash). Margir urðu frekar óöruggir að lesa tímaritið eins og það var 
því að það byggðist í kringum mikið af nýjum tæknieiginleikum. Ef til vill 
var þetta of mikið nýtt og of mikið af nýju í einu. Á hinn bóginn hefur öll 
framleiðsla efnis orðið betri, við erum alltaf að vinna með betri 
ljósmyndurum og fleira fólk hefur gengið til liðs við blaðið. Ein sem 
skrifar fyrir okkur hefur yfirumsjón með öllu sem tengist útliti og fegurð, 
önnur hefur yfirumsjón yfir tískustraumum í stað þess að ég sé ein í öllu. 
Blaðið er þannig orðið meira deildaskipt sem gerir það að verkum að 
fókusinn er meiri. Við höfum í raun sérhæft okkur meira og lagt upp með 
að efnið í blaðinu sé á heimsmælikvarða þannig að við getum verið 
sambærileg við önnur tímarit sem fjalla um sama efni. Við höfum þannig 
minnkað tæknina og skrúfað upp gæði efnisins. Með gerð hvers einasta 
tölublaðs höfum við lært eitthvað nýtt. Nú um mundir erum við að vinna í 
tölublaði nr. 41 og það segir sig sjálft að það blað er betra en fyrstu 
tölublöðin. Nude Magazine á að verða betra með hverju blaðinu sem 
kemur út. 
 Ég myndi segja að stöðug uppfærsla á útliti tímarita sé mikilvægur 
þáttur þegar kemur að velgengni þeirra. Þú mátt ekki staðna. Það er svo 
auðvelt að byrja með eitthvað, það sem kallast á ensku „the element of 
new“, það er þetta nýja sem er rosalega spennandi en svo er það sem er 
kannski erfiðara og það er að halda dampi. Það er mikilvægt að uppfæra 

útlitið hér og þar í smáum skömmtum, hressa aðeins upp á eitthvað og 
breyta aðeins út af vananum. Sá efniviður sem við vinnum með, sem 
kemur okkur til góða, er sú staðreynd að tvisvar á ári kemur ný lína og þá 
höfum við eitthvað algjörlega nýtt til þess að vinna með, en svo koma líka 
einhverjar millilínur. Þannig að efnið breytist sjálft, það er eðli þess efnis 
sem við erum að vinna með, tískan, að taka stakkaskiptum frá einni árstíð 
til þeirra næstu. Breytingarnar mega að sama skapi ekki eiga sér stað of 
oft, að öll uppsetningin breytist frá tölublaði til tölublaðs. En við tökum 
reglulega blaðið til gaumgæfilegrar skoðunar og pælum í litlum fídusum 
og breytum hægt og rólega. Það skiptir miklu máli.  
 
A: Eurowoman er stílhreinna en að sama skapi býr það yfir kvenleika og 
styrk. Stöðug uppfærsla á útlitinu er mikilvægur hluti af velgengni þess já, 
ekki það að við þurfum að breyta allri heilarumgjörð blaðsins á hálfsárs 
fresti eins og sumir keppninautar okkar hafa mörgum sinnum gert. Við 
erum mjög ánægð með grundvallaruppsetningu blaðsins en hnikum henni 
reglulega aðeins til. Listrænn ráðunautur okkar og aðstoðarmaður 
hennar fá innblástur í gegnum alls kyns ferðir, frá öðrum tímaritum og 
sjónrænum ráðstefnum og þær eru ekki hræddar við að prufa nýja hluti. 
Stundum virka þeir og stundum ekki.82 
 

18) Telurðu að textinn hafi að einhverju leyti vikið fyrir myndrænni 
framsetningu á undanförnum árum? Ef svo er, geturðu nefnt eitthvað 
dæmi er varðar þá þróun? 
 
L: Útlitið eins og það er núna, býður upp á stílhreinni framsetningu, það 
loftar meira um texta og myndir. Ég held að efnislega sé jafnmikið um að 
vera og áður. Uppsetningin er þannig að það lítur út fyrir að vera minni 
texti en það er bara búið að draga svolítið úr umfangi textans. Þegar 
kemur að fjölda orða þá held ég að hann sé svipaður og áður. 
Textaformið er knappara en áður, inngangar eru styttri, tilvitnanir færri 
og yfirhöfuð minna af öllu því sem blæs textann út. Það að textinn sé 
orðinn knappari er tilhneigingin þegar kemur að öðrum miðlum. 
Netmiðlarnir hafa þarna bein áhrif á þessa þróun en á netinu er fólk ansi 
snöggt að stökkva á milli greina. Netið hefur þarna áhrif á það hvernig 
prentmiðillinn er uppbyggður og hvernig hann er lesinn. Það tekur aðeins 
lengri tíma að koma orðinu í prent heldur en á netið og ef ekki er að ræða 
um beinlínis langt og flott viðtal heldur litlar fréttir þá eru þær iðulega 
komnar á netið áður en að blaðið kemur úr prentun. Reynt er að styðjast 
við stuttar fréttir en sennilega er 90% af þeim þegar komnar á netið en 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
82  More clean, but still feminine and strong. And yes a constant update is an important part of the 
success – not that we have to change the complete layout every half year (which some of our 
competitors have done many times) – we believe in our basic layout and adjust from time to time – the 
art director and her assistant have inspiration from trips, other magazines and visual conferences and 
they try new things – some times they work, some times they dont 

viðtölin eru svo lengri og bitastæðari og skilja sig frá því efni sem finna 
má á netinu að einhverju leyti.  
 
Þ: Já, hann er knappari en ég held að það stafi af netvæðingunni ekki 
vegna áhrifa myndrænnar miðlunar. Myndræn miðlun hefur ekkert 
endilega rosalega mikil áhrif á textann. Hins vegar held ég að öguð 
vinnubrögð séu knappur texti. Formattið sem við styðjumst við gerir það 
að verkum að textinn er orðinn að stikkorðum frekar en í flæðandi og 
ofboðslega fallegu ritmáli. Fólk er orðið vant því að lesa greinar sem 
samanstanda í rauninni bara af tuttugu fyrirsögnum. Við gefum okkur 
styttri tíma í að lesa dagblöðin vegna þess að við erum vön að lesa netið 
alla daga, við lesum ekki lengur gamla brotið sem er tvisvar sinnum 
Morgunblaðið vegna þess að við erum vön að fá fréttirnar matreiddar á 
tveimur sekúndum. Tímaritin verða líka að bregðast við þessari þróun en 
stefnan okkar er samt sú að reyna að aðgreina okkur frá netinu. Við erum 
ekki fjögurra mínútna lestur, við viljum vera hálftíma lestur.  
 
J: Já, ég held það. Það eru alltaf fleiri og fleiri heilsíður sem 
samanstanda af mynd með einhverri fyrirsögn eða einhverjum texta og oft 
þegar ég er að skoða blöð með öðru fólki þá heyrir maður það oft segja: 
úff, þetta er svo mikill texti og fólk bara flettir strax síðunni því að þetta er 
svo yfirþyrmandi. Í þessu blaði (viðmælandi tekur upp tískutímaritið Self 
Service83) eru til dæmis eiginlega bara myndir og auglýsingar en svo allt í 
einu poppar upp einhver kafli þar sem textinn nær alveg yfir heilsíðuna. 
Þú þarft virkilega að hafa brennandi áhuga á efninu ef þú ætlar að lesa 
þetta annars flettirðu bara yfir þetta. Þetta er þróunin og ég veit ekki 
hvort að hún sé endilega slæm. Hlutir bara breytast. Það er oft líka að 
það er verið að ríghalda í eitthvað af því að þannig er hefðin. Hver segir 
endilega til dæmis að það sé betra fyrir börn að lesa bók eða að lesa á 
spjaldtölvu? Þetta virkar eins og ótti við hið nýja eða það að hefðin muni 
alveg víkja fyrir einhverju allt öðru. Ég meina það þurfa allir að læra að 
lesa, það þurfa allir að geta talað vandað mál og þess háttar en þú öðlast 
ekki slíka færni bara í gegnum það að lesa bækur eða tímarit sem 
innihalda einungis texta. Að sama skapi má segja að vefmiðlar hafi áhrif 
á það hvernig lestur prentmiðla fer fram. Þessir miðlar hafa allir áhrif 
hver á annan, þetta hangir allt saman. Ég held að yngra fólkið lesi samt 
alltaf minna af því sem er prentað og meira af því efni sem til staðar er á 
netinu. Ég álít það sem svo að margt af því sem er prentað sé bara sóun á 
prentun og pappír. Mér finnst að það sem er prentað þurfi að vera svo 
einstakt og að það þurfi að eiga það svo skilið til að pappír sé eytt í það 
og bleki og öllu því sem viðkemur prentun. Ég er ekki að segja að Nude 

!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!!
83 Self Service er franskt tískutímarit sem kemur út á hálfsárs fresti. Það er innbundið og vegna 
þykktarinnar líkist það helst meira bók en tímariti 

Magazine eigi það ekki skilið en þessi leið að vera á netinu er eitthvað 
sem við ákváðum í upphafi. Það er svo margt sem ég rek augun í sem er 
prentað sem er svo illa unnið og svo illa gert. Persónulega myndi ég 
aldrei gefa út meira en tvö blöð á ári í prentformi vegna þess að mér 
finnst að prentgripir þurfi á svo mikilli alúð að halda og búa yfir svo 
mikilli sál til þess að réttlæta það að þeir séu prentaðir. Mér finnst ég sjá 
svo mikið af efni sem einhvern veginn er bara dúndrað út hálfpartinn og 
mér finnst synd að það fari ekki meiri tími í uppsetningu, myndir og 
ýmislegt því að það er líka listform og það má heldur ekki gleymast frekar 
en textinn.   
 
JM: Það eru sum tímarit, eins og Cosmo, sem styðjast við ákveðna 
uppsetningu fyrir þá sem nenna ekki að lesa. Greinarnar er þannig í formi 
lista, tíu punktar um hitt og þetta sem þú getur gripið niður í hvar sem er. 
Greinin er mjög afmörkuð frá öðrum hluta blaðsins, mikið um ramma og 
liti. Þetta er skylt þessu MTV trendi og hóf göngu sína í kringum árið ´95 
eða ´96 í tímaritunum. Þá fara að koma út tímarit sem er grunnurinn að 
þessu Cosmo tímaritinu eins og það er í dag. Þessi tímarit seldust í 
bílförmum, það höfðu aldrei áður sést þvílíkar sölutölur.  
 

19) Hafa verið uppi pælingar varðandi að færa Nýtt líf yfir á netið líka? 
 
L: Já, það er í skoðun.  
 
Þ: Já, já. Við myndum samt aldrei vilja gera það í formi vefsíðu við 
myndum alltaf vilja hafa Nýtt líf í tímaritsformi, jafnvel á netinu, þar sem 
lesendur gætu flett því.  
 

20) Hvað höfðar persónulega til þín þegar þú skoðar tímarit? 
 
L: Myndir, leturgerðir og uppsetning. Ég einblíni minna á textalestur og 
meira á myndlestur.  
 
Þ: Ljósmyndir og val á kandídötum.  
  
JM: Ég er náttúrulega mest á karlalínunni sjálfur, ég hef áhuga á 
ljósmynduninni sjálfri sem listformi og þeim straumum sem eru í gangi 
þar hverju sinni og hönnuninni sjálfri þannig að ég kannski horfi öðrum 
augum á þessi tímarit. Ég ætlast samt sem áður til þess að það sé eitthvað 
áhugavert að finna í þessum tímaritum, annars kaupi ég þau ekki, það 
gefur auga leið.  
 



! 56!

21) Hvað heldurðu að það fari mikill tími í myndvinnslu og 
hugmyndavinnu er varðar myndræna framsetningu fyrir hvert 
tölublað? 
 
L: Það er í raun ómögulegt að segja. Það getur tekið góða ljósmyndara 
sem eru fengnir til þess að taka myndir fyrir viðtalsgreinar eða 
myndaþætti ótrúlega langan tíma til þess að skila myndunum en þá eru 
þeir að vinna upp litina og fá réttu tónana fram. Það er því um mikla 
vinnu að ræða þó að ég sé kannski ekki með fjölda klukkustunda á hreinu. 
Það kæmi mér ekki á óvart þó um væri að ræða 30 klukkustundir fyrir 
einn myndaþátt til dæmis eða jafnvel meira.  
 
Þ: Það mætti fara miklu meiri tími í það. Við erum fáliðuð og það fer 
meiri tími í skrifin. En við leggjum mikið púður í ákveðna liði í blaðinu og 
það eru margir dagar á mánuði sem fara eingöngu í myndatökur; 
forsíðumyndatökur, tískuþætti, vörumyndatökur. Þetta er sennilega um 
vika sem fer í ljósmyndtökur en æskilegast væri ef tvær vikur færu í þetta. 
 
J: Mánuður. Það er bara þannig að við byrjum og endum og klárum bara 
rétt áður en við setjum blaðið á netið. Allur okkar tími fer í þetta og ef við 
höfum meiri tíma til aflögu þá fer sá tími í að reyna að gera allt betur.  
 
JM: Það getur farið mjög mikill tími í það. Það þarf að myndskreyta 
hverja einustu  grein og alla tískuþætti. Að mynda kannski forsíðuna og 
svo tískuþáttinn, eða tískuþættina, og svo burðarviðtalið ef það er um að 
ræða. Auk þess eru myndir aðkeyptar. Þannig að það eru ákveðnir hlutir 
sem eru keyrðir á færibandi, allar þessar smámyndir sem eru teknar, skór 
og snyrtivörur og allt það. Ég held að flestir vilji ekki taka meira en einn 
dag í að mynda tískuþáttinn. Forsíðan getur tekið einn til tvo daga. Svo er 
myndvinnslan í höndum annars fólks sem starfar fyrir blaðið og það er 
misjafnt hvað það getur tekið langan tíma. Ef þú ert einungis að snyrta 
myndina og fjarlægja bólur eða annað slíkt þá þarf það ekki að taka 
langan tíma. En ef um er að ræða róttæka fótósjopp aðgerð, eins og hefur 
verið fjallað um í fjölmiðlum, þegar einhver sem er þybbin eða með mikið 
af hrukkum er tekin í yfirhalningu þá getur slíkt alveg tekið allan daginn. 
Það er í rauninni alltaf sífellt erfiðara að sjá hvað er fótósjoppað og hvað 
ekki.  
 

22) Heldurðu að veftímarit muni einhvern tíma taka við af tímariti á 
prenti? 
 
L: Það mun ekki leysa tímarit á prenti af hólmi. Veftímarit eiga þó 
sjálfsagt eftir að aukast. 

Þ: Nei, ég held ekki. Þetta verður bara viðbót, það verður alltaf bara alls 
konar held ég. 
 
J: Já, ég held samt að tímarit á prenti eigi alltaf rétt á sér með. En 
þróunin verður sú að blöð koma kannski út tvisvar á ári held ég. Tímaritin 
verða þannig eitthvað sem þú safnar og geymir og hendir ekki bara, meira 
eins og bækur jafnvel. Þetta er bara svo mikil sóun eins og ástandið er í 
dag. Í dag er mikið af alls konar öppum (e. app), þú ert kannski áskrifandi 
af Elle og færð Elle einnig á spjaldtölvuna þína. En það er einhvern 
veginn ekki það sama vegna þess að sú útgáfa sem þú færð á rafrænu 
formi er pdf skjal sem þú flettir og það er pínu öðruvísi þannig að 
upplifunin verður ekki eins skemmtileg og á einhvern hátt neikvæðari. Það 
eru margir sem álíta í kjölfarið að öll vefblöðin séu sambærileg sem er á 
engan hátt raunin. Ég held að útgáfa muni í miklum mæli færast alfarið 
yfir á netið. Að sama skapi er ég á móti því að prentmiðlar og vefmiðlar 
og áskrift að þeim kosti það sama. Sum þessi tímarit sem styðjast við 
þessa tvo ólíku miðla, net og prent, eru að kosta það sama og það finnst 
mér engan veginn réttlætanlegt. Eins með bækur í rafrænu formi, þær 
kosta nánast það sama og prentað eintak. Maður hugsar með sér hvort 
það hafi ekkert verið borgað fyrir prentun, bókband og dreifingu og í 
sömu andrá finnst mér eins og það sé verið að gera lítið úr öllu því starfi 
sem á sér stað þegar bók er gefin út í prenti. Mér finnst sjálfsagt að þú 
borgir minna fyrir efni í rafrænu formi en efni á prenti.  
 
JM: Verða ferðir út í geiminn nokkurn tíma mögulegar? Ég held ekki, en 
það er aldrei að vita. Tæknin er að þróast svo mikið og Samsung er að 
fara að koma með skjá sem er sveigjanlegur, hann er kannski mjög lítill í 
sniðum núna, en eftir tíu ár verður hann sennilega mun stærri. Þá verður 
hann bara eins og tímarit þar sem hægt er að beygla hann og meðhöndla 
á alls kyns vegu. Mín spá er að eftir tuttugu ár verður öll tímaritaútgáfa 
komin yfir á netið. Ekki einu sinni það, jafnvel eftir tíu ár. Það verður 
yfirhöfuð bara betra þar sem að kostnaðurinn við prentunina er svo 
mikill.  
 

23) Leitast viðkomandi tímarit eftir því að vekja upp með lesandanum 
einhvers konar innblástur? Ef svo er, hvernig? Á hvaða hátt? 
 
L: Alls konar efni er tekið fyrir. Sérfræðingar sitja stundum fyrir svörum 
og koma með ráðleggingar varðandi allt mögulegt, hvort sem það eru 
svefnvenjur eða hvernig hægt er að hækka launin - það sem varðar 
sjálfsstyrkingu. Þá er ekki sótt í efni sem þegar er til staðar og er þýtt 
heldur finna blaðamenn spurningar og svör sjálfir. 

Þ: Já, algjörlega. Við viljum að Nýtt líf sé staðurinn þar sem þú 
uppgötvar nýja hluti. Að tímaritið kveiki löngun hjá lesendum að fara að 
skoða eitthvað sem tengist til dæmis arkitektúr, tónlist, tísku, 
áhugaverðum vefsíðum og áhugaverðum áfangastöðum. Þess vegna fylgja 
hverri einustu grein vefslóðir þar sem þú getur nálgast frekara efni. Við 
leggjum upp úr því að Nýtt líf sé fyrsti viðkomustaðurinn og svo getur þú 
farið lengra ef þú hefur áhuga og aflað þér upplýsinga.  
 

24) Hvaða ástæður telur þú vera fyrir því að tímaritaútgáfa á prenti 
hefur ekki lagst alfarið af í ljósi útgáfu á netinu? 
 
L: Ég held að sá eiginleiki sem prentið býður upp á, það að hægt sé að 
halda á blaðinu, skipti máli. Þú ert frekar bundinn þegar þú ert með iPad 
eða tölvuna þó þú getir flett og lesið. Til dæmis þegar þú stækkar 
greinarnar eða myndirnar þá hættirðu að sjá samhengið. Pappírinn gefur 
þér færi á að skoða blaðið á alls konar hátt, þá getur brotið það á alla 
vegu og snúið því og svo framvegis. Ég held að netið sparki tímaritinu í 
prenti aldrei alveg út af markaðinum. Það efnislega skiptir máli. Maður 
heyrir útundan sér hvað til dæmis pappírinn hefur mikið að segja. Sé skipt 
um pappír, forsíðupappír og innblöð, verður oft uppi fótur og fit. Það 
hafa allir skoðun á þessu. Hvort að glansinn sé of mikill á forsíðunni eða 
annað, þetta er allt hluti af þessari upplifun.  
 
Þ: Prentútgáfan felur í sér aðra sjónræna upplifun, skynjunin er önnur. 
Vegna þess hve allt er að netvæðast þá verður netmiðillinn að einhvers 
konar auglýsingamiðli, ákveðinn áminning fyrir tímaritin á prenti. Það 
virðist vera að lífsstílsblöð seljist meira á sama tíma og fréttablöðin dala 
og fréttirnar færast yfir á netið. Markaðurinn fyrir lífsstílsblöðin er enn 
mjög sterkur, það er aukning í sölu þeirra, allavegana úti í heimi þó það 
sé ekki hér á landi, þannig að ég held að fólk vilji ennþá setjast niður með 
tímarit þar sem það er ekki tengt við tölvu. Á sama hátt er lestur bóka ekki 
að deyja út.  
 
J: Einfaldlega vegna þess að lestur á prentmiðlum er vani. En þó að ég sé 
að gefa út blað á netinu er þar með ekki sagt að ég kunni ekki að meta 
efnislega eiginleika prentmiðilsins. Það er ákveðin tilfinningin sem fylgir 
því að hafa prentað blað í höndunum. Það að taka það með sér á 
sólarströnd og eitthvað í þeim dúr er notalegt. Þú vilt ennþá hafa þau til 
staðar en að sama skapi ferðu að verða vandfýsnari á það hvaða blöð þú 
kaupir. Salan hefur minnkað hjá öllum tímaritaútgáfum. Sá sem keypti sér 
fimm blöð að staðaldri kaupir sér bara eitt í dag og það er 
uppáhaldsblaðið.   

JM: Þetta er bara tímaspursmál hvenær það gerist því að það á eftir að 
gerast.  
 

25) Yfirhöfuð, hversu mikilvæga telurðu hönnun vera þegar kemur að 
prentgripum? (allt útgefið efni á prenti). Er mikil áhersla lögð á 
hönnun prentgripa hér á landi.  
 
L: Hún skiptir rosalega miklu máli. Ég held að af megninu til sé hönnun 
prentgripa hér á landi í góðum farvegi. Oftast sér fagfólk um að setja upp 
efni. Ég held að það fari ekki framhjá neinum þegar um lélega hönnun er 
að ræða. Fallegar bækur, ljósmyndabækur og annað, það skiptir máli 
þegar kemur að hönnun þessara bóka að vandað sé til verka.  
 
Þ: Rosalega mikilvæga. Við sjáum það bara á fallegustu tímaritunum sem 
njóta mestu velgengninnar, það er engin smotterísvinna sem liggur að 
baki þeirra. Ég held að það sé ekki nærri nógu mikið lagt upp úr hönnun 
prentgripa á Íslandi. Það er kannski einn hönnuður sem starfar hjá hverju 
forlagi sem sér um að hanna allar kápur viðkomandi bókútgáfu. Ég myndi 
vilja búa við aðrar aðstæður en þær að ég þyrfti að nota samleiðaraáhrif 
innan fyrirtækisins til þess að hanna alla prentgripi. Ég myndi vilja vera 
með tvo, þrjá grafíska hönnuði og tvo, þrjá ljósmyndara til þess að setja 
blaðið upp en því miður er það ekki raunhæft, það vantar peninga til þess. 
 
J: Ég tel hana gríðarlega mikilvæga og að sama skapi finnst mér hún 
mjög vanmetin. Oft upplifi ég að öðrum finnist hún ekki jafnmikilvæg og 
mér. Oft finnst mér hönnun matreiðslutímarita og tímarita sem fjalla um 
hönnun og heimili vera mjög góð en það sama get ég ekki sagt um önnur 
tímarit. Þau eru þó að sjálfsögðu misjöfn frá tölublaði til tölublaðs. Ég 
elska að fá vel hannað blað í hendurnar, það er bara ákveðin tilfinning 
sem fylgir því. Ég er samt ekki viss um að allir hafi auga fyrir þessu. Mér 
finnst meiri áhersla vera lögð á hönnun á bæklingum heldur en hönnun á 
tímaritum. Þegar kemur að bókum og öðru útgefnu efni er sumt mjög vel 
gert meðan annað þyrfti að vera betra. Við eigum mjög marga færa 
hönnuði. Ég held að viðhorfið hér á landi sé ennþá svolítið þannig að það 
þykir allt í lagi að spara þegar kemur að uppsetningu og grafískri hönnun 
og það að láta til dæmis frænda sinn sjá um þessi mál þykir allt í lagi. 
Það er alveg viss hópur sem stundar þetta en að sama skapi er líka hópur 
þarna úti sem kemur ekki auga á muninn. Fólk skynjar kannski að það er 
eitthvað sem er ekki sambærilegt en getur ekki sett fingur á hvað það er 
og það er yfirleitt mjög léleg hönnun.   
 
JM: Nei, ekki þegar kemur að tímaritum. Það er engin áhersla lögð á 
hönnun þegar kemur að tímaritum, það er enginn metnaður í gangi, það 
eru engir peningar í þessum bransa og enginn áhugi. Nýtt líf er svolítið 

flaggskip íslenskrar tímaritagerðar, óháð því hvort það sé ætlað konum 
eða körlum. Mín helsta ósk er að pappírinn lifi en ég held að tæknin muni 
skjóta honum refi fyrir rass. Það er viss kynslóð sem kann ekki einu sinni 
á yahoo tölvupóst en það er sama kynslóðin og kaupir ekki tímarit. Það 
kom tímarit út í fyrra sem heitir Endemi og er tileinkað kvennalist. Ég er 
stóhrifin af framtaki sem því og ég vildi gjarnan sjá meira af því. Meira 
hugvit og þess háttar. Tímarit eins og Íslenski hesturinn og Veiðiblaðið og 
allt þetta sem kemur út á íslensku, ég veit ekki hvar fólkið sem stendur að 
þessum blöðum lærði á InDesign en það ætti að senda þau aftur til fyrri 
starfa.  
 
Eitthvað annað sem þú vilt koma á framfæri er varðar sjónrænt 
aðdráttarafl kvennatímarita? 
 
L: Það má ekki gleyma því að hluti af þessu sjónræna eru fyrirsagnir og 
uppsetning á texta og það að vinna með þessa þætti er skemmtileg 
áskorun. Annars finnst mér að íslenskir lesendur mættu vera virkari. 
Almennt séð láta þeir lítið í sér heyra og það á við um þjóðfélagið allt. 
Lesendur mættu láta vita betur hvað þeir vilja. Sjónræn miðlun skiptir 
máli. Þú myndir ekki vilja lesa efni Nýs lífs uppsett eins og ástarsögubók 
með fyrirsögn, inngangi og meginmáli. 
 
Þ: Ég held að af því að við erum að tala um sjónræna miðlun í 
kvennatímaritum, þá er ein þróun sem við höfum ekki talað um. Hún er sú 
að með tilkomu fótósjopp, og svona almúgavæðingu hennar, að þá var 
það tilhneigingin að fótósjoppa konur algjörlega í drasl. Núna er það 
orðin viðtekin venja meðal almennra tímarita að draga úr þessari vinnu. 
Það þykir ekki lengur fallegt að sýna konur eins og þær birtast í 
maskaraauglýsingum þar sem er ekki eina frumu af húð að finna. Núna 
eru aðrir tískustraumar við lýði og þeir leggja meiri áherslu á það 
óvenjulega og einstaka. Það er uppi visst afturhvarf frá fótósjopp og 
svona algjörri yfirhalningu. Eins þegar fyrirmyndir eins og Beyonce, sem 
ég held að myndi selja hvert einasta blað í heiminum, segja: ég vil ekki 
vera auglýsingamódel H&M þegar þið breytið á mér líkamanum, ég vil 
vera eins og ég er - það kristallar væðinguna sem á sér stað nú um 
mundir. Fólk sækist ekki eftir svona útliti lengur af því að við erum öll 
meðvituð um skaðleg áhrif þess. Við á Nýju lífi reynum þess vegna að 
fjarlægja ekki aldur viðkomandi. Við fjarlægjum ekki magaspik eða 
bingóvöðva eða hvað þetta kallast allt saman, við reynum bara að fegra 
konuna.  Við fjarlægjum bólur og þess háttar og reynum að laða fram það 
fallega en við breytum ekki aldri eða útliti á konum. Hvorki við né aðrir 
miðlar, sá hugsunarháttur er úreldur. Og það er jákvæð þróun.  
 
J: Ég lít á Nude Magazine sem hálfpartinn lifandi verkefni sem er í 
stöðugri þróun og ég er mjög opin fyrir öllum breytingum. Það truflar 
mig ekkert að hlutirnir breytist aðeins með árunum. Þess vegna er ég líka 
kannski sú fyrsta sem fór af stað með alvöru veftímarit. Okkar markmið er 
að gera sífellt betur og þegar við hættum að nenna því þá leggjum við 

einfaldlega upp laupana. Maður sér þetta oft, sum tímarit verða 
einfaldlega of örugg með sig eða festast í einhverju fari og verða einsleit - 
þú færð leið á þessum blöðum. Það verður að vera ákveðinn ferskleiki til 
staðar, þú þarft að fá inn nýtt fólk, fleiri skoðanir og sjónarhorn. 
Hópurinn sem stendur að blaðinu þarf að vera fjölbreyttur. Það sem 
skiptir mig mestu máli þegar ég vel inn fólk til þess að starfa á tímaritinu 
er að viðkomandi einstaklingar viti algjörlega um hvað þeir eru að skrifa, 
að þeir séu mjög vel að sér þegar kemur að ákveðnu efni. Ég leita eftir 
ástríðufullum manneskjum sem eru mjög áhugasamar um það sem þær 
sérhæfa sig í. Lesendur finna það þegar þeir lesa í blaðið.  

Viðauki II 
 

Spurningalistinn í heild sinni 
  

1. Hvað finnst þér um eftirfarandi staðhæfingu: 

„Myndefni í vestrænni menningu hefur veika stöðu gagnvart 
orðinu. Hið almenna viðhorf er að myndin sé eitthvað augljóst og 
yfirborðslegt meðan orðið er flókið, margrætt og krefjist lesturs. 
Þó eru líka til máltæki sem segja að myndir segi meira en þúsund 
orð og að sjón sé sögu ríkari. [...] Það viðhorf að myndir séu 
‘augljósar’ eða ‘yfirborðskenndar' getur ekki verið rétt, myndir 
eru merkingarbærir textar og krefjast lesturs jafnmikið og orð.“ 

 
2. Hversu mikilvægu hlutverki gegnir myndræn miðlun þegar kemur að 

tímaritaútgáfu? 
3. Hvaða hlutverki gegnir forsíða tímaritsins? Geturðu tengt beint slæma 

forsíðu við dræma sölu/dræman lestur (í tilviki netmiðilsins Nude 
Magazine)? 

4. Við hvaða aðstæður telur þú að tímaritalestur fari helst fram? 
5. Hversu miklum tíma heldurðu að lesendur eyði í lestur texta vs. 

myndlestur? 
6. Hvernig myndirðu skilgreina „kvennatímarit“? 
7. Hvers konar virðingarstöðu nýtur kvennatímaritið hér á landi? 
8. Hvaða útlitslegu eiginleikar eru einkennandi fyrir kvennatímarit? 
9. Hvaða hlutverki gegnir myndefni í kvennatímaritum? 
10. Hver er ritstjórnarstefna Nýs lífs/Nude Magazine? 
11. Hver er sérstaða Nýs lífs/Nude Magazine? 
12. Hver er markhópur Nýs lífs/Nude Magazine og hvernig er höfðað til 

viðkomandi markhóps með myndrænni miðlun? 
13. Hver annast ákvörðunartöku er varðar myndræna miðlun Nýs lífs/Nude 

Magazine? 
14. Telurðu að myndræn örvun sé mikilvægur hluti af þeirri heildarupplifun 

sem felst í því að lesa Nýtt líf/Nude Magazine? 
15. Er óbundnu máli (texta) og útliti/hönnun miðilsins gert jafnhátt undir 

höfði? 
16. Nefndu fimm lýsingarorð til þess gera grein fyrir Nýju lífi/NudeMagazine 
17. Hvernig myndirðu lýsa þróuninni á þeim miðli sem þú ritstýrir frá því sem 

var þegar þú tókst við blaðinu og til dagsins í dag? Telurðu stöðuga 
„uppfærslu“ á útliti tímaritins mikilvægan hluti af velgengni þess? 

18. Telurðu að textinn hafi að einhverju leyti vikið fyrir myndrænni 
framsetningu á undanförnum árum? Ef svo er, geturðu nefnt eitthvað dæmi 
er varðar þá þróun? 

19. Hafa verið uppi pælingar varðandi að færa Nýtt líf yfir á netið líka? 
20. Hvað höfðar persónulega til þín þegar þú skoðar tímarit? 

21. Hvað heldurðu að það fari mikill tími í myndvinnslu og hugmyndavinnu er 
varðar myndræna framsetningu fyrir hvert tölublað? 

22. Heldurðu að veftímarit muni einhvern tíma taka við af tímariti á prenti? 
23. Leitast viðkomandi tímarit eftir því að vekja upp með lesandanum 

einhvers konar innblástur? Ef svo er, hvernig? Á hvaða hátt? 
24. Hvaða ástæður telur þú vera fyrir því að tímaritaútgáfa á prenti hefur ekki 

lagst alfarið af í ljósi útgáfu á netinu? 
25. Yfirhöfuð, hversu mikilvæga telurðu hönnun vera þegar kemur að 

prentgripum? (allt útgefið efni á prenti). Er mikil áhersla lögð á hönnun 
prentgripa hér á landi? 

 
Aukaspurning. Er eitthvað annað sem þú vilt koma á framfæri er varðar sjónrænt 
aðdráttarafl kvennatímarita? 

Viðauki III  

Myndefni!
!

Uppsetningin á textanum skiptir höfuðmáli. Þegar loftar vel um textann, þegar til 

dæmis einn fjórði hluti síðunnar er hvítur bakgrunnur og textinn kemur þar fyrir 

neðan virkar það mun aðgengilegra en þegar textinn er teygður yfir alla síðuna eins og 

sést á næstu mynd. 

